 ЌОНУНИ ЉУМЊУРИИ ТОЉИКИСТОН

Дар бораи муфлисшавї

(Ахбори Маљлиси Олии Љумњурии Тољикистон с. 2003, №12, мод.674; с.2008, №10, мод.813; с.2009, №5, мод. 317)
 БОБИ 1. 

МУЌАРРАРОТИ УМУМЇ

Моддаи 1. Муносибатњое, ки Ќонуни мазкур танзим менамояд
Мутобиќи Кодекси граждании Љумњурии Тољикистон Ќонуни мазкур асос ва тартиби аз тарафи суд муфлис эътироф намудани соњибкори инфиродї ва ё аз тарафи худи онњо муфлис эълон  гардиданашон, асоси аз тарафи суд  муфлис эътироф намудани шахси њуќуќї, ё ин ки аз тарафи худи онњо муфлис эълон намуданашон, инчунин тартиби барњам додани чунин шахси њуќуќї, ё худ якљоя бо кредиторон ќабул кардани ќарор дар бораи муфлисшавї ва ихтиёран барњамдињии онњоро муќаррар менамояд.

Моддаи 2. Доираи амали Ќонуни мазкур
Ќонуни мазкур нисбат ба њамаи шахсони њуќуќї (ба истиснои корхонањои давлатие, ки дар моддаи 127 Кодекси граждании Љумњурии Тољикистон пешбинї карда шудаанд), аз љумла шахсони њуќуќии хориљии бо тартиби муќаррарнамудаи  ќонун ба ќайд гирифташуда ва њамчунин соњибкорони инфиродї амал мекунад.

Агар шартномањои байналмилалии эътирофнамудаи Љумњурии Тољикистон ќоидањои дигареро, ки аз  ќоидањои пешбининамудаи Ќонуни мазкур фарќ кунанд, муќаррар карда бошанд, ќоидањои шартномањои байналмилалии эътирофнамудаи Љумњурии Тољикистон мавриди истифода ќарор мегиранд.

Нисбати муносибатњое, ки Ќонуни мазкур иштироки шахсони хориљиро ба сифати кредиторон  танзим менамояд, муќаррароти њамин Ќонун татбиќ карда мешавад, агар шартномањои байналмилалии эътирофнамудаи Љумњурии Тољикистон тартиби дигареро пешбинї накарда бошанд.

Моддаи 3. Ќонунгузории Љумњурии Тољикистон дар бораи муфлисшавї
Ќонунгузории Љумњурии Тољикистон дар бораи муфлисшавї ба Конститутсияи (Сарќонуни) Љумњурии Тољикистон асос ёфта, аз   њамин Ќонун, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Љумњурии Тољикистон эътироф намудааст, иборат мебошад.

Моддаи 4. Мафњумњои асосии дар Ќонуни мазкур истифодашаванда
Дар Ќонуни мазкур мафњумњои  асосии зерин истифода мешаванд:

- муфлисшавї – аз тарафи ќарздор дар њаљми пурра ќонеъ карда натавонистани талаби кредиторон оид ба ўњдадорињои пулї ва (ё) иљро карда натавонистани ўњдадорињои ворид намудани пардохтњои  њатмї, ки аз љониби суд  эътироф шудаанд ё ќарздор  ќодир набуданашро эълон намудааст;

- ќарздор – соњибкори инфиродї ё шахси њуќуќї, ки барои ќонеъгардонии талабњои кредиторон оид ба ўњдадорињои пулї ва (ё) иљрои ўњдадорињои пардохтњои  њатмї  дар мўњлати муќаррарнамудаи  Ќонуни мазкур ќодир нест;

- ўњдадорињои пулї – ўњдадории ќарздор дар бораи ба кредитор пардохт намудани маблаѓи муайяни пулї, аз рўи шартномаи гражданию њуќуќї ва дигар  асосњое, ки Кодекси граждании  Љумњурии Тољикистон пешбинї менамояд;

- пардохтњои њатмї – андозњо, бољњо ва дигар пардохтњои њатмие, ки ба буљети сатњи дахлдор  бо тартиб ва  шартњои бо ќонунгузории Љумњурии Тољикистон муайяншаванда  ворид мегарданд;

- роњбари ќарздор – маќоми яккаи иљроияи шахси њуќуќї ва инчунин шахсони дигар, ки  мутобиќи ќонунгузорї фаъолияти  хешро аз номи шахси њуќуќї бе боваринома  амалї мегардонанд;

- кредиторони озмунї – кредиторон аз рўи  ўњдадорињои пулї, ба истиснои шањрвандоне, ки ќарздор дар назди онњо барои расонидани  зиён ба  њаёт ва саломатиашон љавобгар аст, инчунин муассисони (иштирокчиёни) ќарздор - шахси њуќуќї аз рўи ўњдадорињое, ки аз чунин иштирок пайдо мешаванд;

- санатсияи тосудї -  чорањои барќарорсозии ќобилияти пардохтии ќарздор, ки аз тарафи молики амволи ќарздор – шахси њуќуќї, муассисони (иштирокчиёни) ќарздор – шахси њуќуќї ва шахсони дигар бо маќсади пешгирї кардани муфлисшавї ќабул карда мешаванд;

- мушоњида – расмияти муфлисшавї, ки нисбати ќарздор аз лањзаи аз тарафи суд ќабул кардани ариза  дар бораи муфлис эътироф намудани ќарздор то лањзае, ки мутобиќи  њамин Ќонун  бо маќсади таъмин намудани нигоњдории амволи ќарздор ва гузаронидани  тањлили  њолати молиявии он муайян шудааст, татбиќ карда мешавад;

- идоракунии  берунї (санатсияи судї) – расмияти муфлисшавї, ки нисбати ќарздор бо маќсади барќарорсозии ќобилияти пардохтии вай бо вогузоштани ваколатњои  идоракунии  амволи ќарздор ба мудири беруна татбиќ карда мешавад;

- истењсолоти озмунї – расмияти муфлисшавї, ки нисбати ќарздори муфлис эътирофгардида бо маќсади мутаносибан ќонеъ намудани талабњои кредиторон  татбиќ карда мешавад;

- мудир (мудири муваќќатї, мудири беруна, мудири озмунї) – шахсе, ки аз љониби суд барои гузаронидани расмиятњои муфлисшавї ва амалї намудани ваколатњои дигар, ки Ќонуни мазкур муќаррар намудааст, таъин карда мешавад;

- моратория – боздоштани амалњои ќарздор оид ба иљрои ўњдадорињои пулї ва ворид намудани пардохтњои  њатмї;

- намояндаи кормандони ќарздор – шахсе, ки аз тарафи кормандон ваколатдор шудааст ва њангоми гузаронидани расмиятњои муфлисшавї манфиатњои онњоро ифода мекунад;
- қарздори ғойиб – қарздоре, ки мањалли ҷойгиршавии мақомоти  доимї, инчунин муассисон  ва шахсони мансабдор, ки онро муќаррар кардан мумкин нест ва  бе онҳо шахси ҳуқуқї фаъолияти худро дар давоми шаш моҳи охир иҷро карда натавонист;  «ќљт 19.05.09 №509»

- мудири  муваққатӣ - шахси воқеие, ки аз ҷониби суд барои гузаронидани расмиёти мушоҳида таъйин карда мешавад;  «ќљт 19.05.09 №509»

- мудири беруна - шахси воқеие, ки аз ҷониби суд барои гузаронидани расмиёти  идоракунии беруна таъин карда мешавад;  «ќљт 19.05.09 №509»

- мудири озмунӣ - шахси воқеие, ки аз ҷониби суд барои гузаронидани расмиёти  истеҳсолоти озмунӣ таъин карда мешавад.  «ќљт 19.05.09 №509»

Моддаи 5. Аломатњои муфлисшавї
Шахсони њуќуќї, соњибкорони инфиродї ва њамчунин шахсони њуќуќии хориљї барои ќонеъ намудани талабњои  кредиторон аз рўи ўњдадорињои пулї ва њамчунин иљрои пардохтњои њатмии ба буљет аз њисоби амволи онњо воридшаванда ќодирнабуда њисобида мешаванд, агар чунин ўњдадорињо аз тарафи онњо дар давоми се моњ аз лањзаи эътибор пайдо карданашон иљро карда нашаванд ва агар маблаѓи умумии ўњдадорињояшон аз арзиши амволи ба онњо тааллуќдошта зиёд бошад.

Моддаи 6. Таркиб ва њаљми ўњдадорињои пулї ва пардохтњои  њатмї
Таркиб ва њаљми ўњдадорињои пулї ва пардохтњои њатмї ба ваќти пешнињоди ариза ба суд дар бораи муфлис эътироф намудани ќарздор муайян карда мешаванд.

Барои муайян намудани мављудияти аломатњои муфлисшавии  ќарздор њаљми ўњдадорињои пулї, аз љумла њаљми ќарз барои молњои тањвилгардида, корњои иљрошуда ва хизматрасонї, маблаѓи ќарзњо бо назардошти фоизњо, ки онњоро ќарздор бояд пардохт намояд, ба истиснои ўњдадорињо дар назди шањрвандоне, ки ќарздор барои расонидани зиён ба њаёт ва саломатиашон љавобгар аст, ўњдадорињо оиди пардохти подоши муаллифї ва њамчунин ўњдадорињо дар назди муассисони (иштирокчиёни) ќарздор – шахсони њуќуќї, ки аз чунин иштирок бармеоянд, мавриди таваљљўњ ќарор мегирад.

Њаљми ўњдадорињои пулї аз рўи талабњои кредиторон дар он  њолат муќарраршуда њисобида мешавад, ки агар  он бо њалномаи суд ё њуљљатњои шањодатдињандае, ки дар онњо ќарздор ин талабњоро эътироф намудааст, тасдиќ шуда бошад ва њамчунин дар  њолатњои дигаре, ки њамин Ќонун пешбинї намудааст.

Моддаи 7. Ќарздор
Ќарздор њуќуќ дорад бо аризаи худ дар хусуси пешакї муќаррар намудани муфлисшавї дар сурати мављуд будани њолатњои бешубња шањодатдињанда дар бораи он ки вай наметавонад ўњдадорињои пулї ва (ё)  вазифањояшро оид ба ворид намудани пардохтњои њатмї дар мўњлатњои муќарраршуда иљро намояд, ба суд мурољиат кунад.

Ќарздор дар њамон њолат метавонад ба суд ариза дињад, ки амволи мављудбудаи ў барои пардохти харољоти суд кифоя бошад, агар  Ќонуни мазкур тартиби дигареро пешбинї накарда бошад.

Моддаи 71. Ќарздори ѓойиб 

Дар асоси аризаи шахси манфиатдор суд тибќи ќонунгузории  Љумњурии Тољикистон ќарздори ѓойибро муайян менамояд. «ќљт 19.05.09 №509» 
Моддаи 8. Ўњдадорињо  барои додани аризаи ќарздор ба суд
Роњбари ќарздор ё соњибкори инфиродї ўњдадор аст, ки дар мавридњои зерин бо аризаи ќарздор ба суд мурољиат кунад:

- агар ќонеъгардонии талабњои як кредитор ё якчанд кредиторон сабабгори ѓайриимкон гаштани иљрои пурраи ўњдадорињои пулии ќарздор дар назди дигар кредиторон гардад;

- агар маќомоти ќарздор, ки мутобиќи њуљљатњои таъсисии ќарздор барои барњамдињии он ваколатдор гардидааст, барои мурољиати ќарздор бо ариза ба суд ќарор ќабул карда бошад;

- агар маќомоти ваколатдори молики амволи ќарздор – корхонаи воњиди давлатї дар бораи мурољиат намудан бо аризаи ќарздор ба суд ќарор ќабул карда бошад;

- дар дигар њолатњое, ки Ќонуни мазкур пешбинї намудааст.

Дар мавридњои пешбининамудаи ќисми якуми њамин модда  аризаи ќарздор новобаста аз мављудияти њолатњои муќарраркардаи ќисми дуюми моддаи 7 Ќонуни мазкур ба суд пешнињод карда мешавад.

Агар дар ваќти барњамдињии шахси њуќуќї иљрои талабњои кредиторон дар њаљми пурра ѓайриимкон муќаррар шуда бошад, роњбари ќарздор, комиссияи барњамдињї (барњамдињанда) вазифадоранд бо аризаи ќарздор ба суд мурољиат намоянд.

Аризаи ќарздор дар њолатњои пешбининамудаи моддаи мазкур бояд на дертар аз як моњи пеш омадани зарурати дахлдор ба суд пешнињод карда шавад.

Моддаи 9. Масъулияти роњбари ќарздор барои иљро накардани вазифањо оид ба додани аризаи ќарздор ба суд
Аз тарафи ќарздор пешнињод нагардидани ариза ба суд дар њолатњое, ки моддаи 8 Ќонуни мазкур пешбинї намудааст,  боиси ба љавобгарии субсидиарї кашидани роњбари ќарздор  ва аъзои комиссияи барњамдињї аз рўи ўњдадорињои ќарздор, ки дар назди кредиторон баъди гузаштани мўњлати пешбининамудаи Ќонуни мазкур  ба вуљуд меоянд, мегардад. 

Моддаи 10. Муфлисшавии сохта ва барќасд
Агар аризаи ќарздор оид ба муфлис эътироф намуданаш ба суд дар њолати мављуд будани имконияти ќонеъгардонии пурраи талабњои кредиторон пешнињод шуда бошад (муфлисшавии сохта), ќарздор, ки њамин аризаро пешнињод намудааст, дар назди кредиторон барои зарари бо додани њамин ариза расонидааш љавобгар мебошад. 

Дар њолати муфлисшавии ќарздор бо айби муассисони (иштирокчиёни) вай ё дигар шахсони мансабдор, аз љумла бо айби роњбари ќарздор, ки барои ба ќарздор њуќуќи додани супоришњои њатман иљрошавандаро дорад ва ё њар гуна имконияти муайянсозии амали ўро дорад (муфлисшавии барќасд), муассисон (иштирокчиён) – шахсони њуќуќї ё дигар шахсони мансабдор ба љавобгарии субсидиарї кашида мешаванд.

Моддаи 11. Кредиторон оид ба ўњдадорињои пулї
Кредиторон оид ба ўњдадорињои пулї (минбаъд-кредиторон) шахсони воќеию њуќуќии дохилї ва хориљї, њамчунин давлат ва воњидњои  маъмурию њудудї мебошанд.

Њуќуќи додани аризаи кредиторро дар бораи муфлис эътироф намудани ќарздор (минбаъд - аризаи кредитор) шахсоне доранд, ки мутобиќи Ќонуни мазкур кредиторони озмунї эътироф карда мешаванд.

Кредитор аз рўи ўњдадорињои дар натиљаи расонидани  зарар ва оид ба пардохти  алимент  ба вуљудомада он кредитороне њисобида мешаванд, ки талабњои онњо бо њалномаи суд собит шудаанд ё ќарздор онњоро эътироф намудааст.

Ба маќомоти андоз ва  дигар маќомоти ваколатдор  меъёрњои барои кредиторон   муайяншуда татбиќ   карда мешаванд, агар Ќонуни мазкур тартиби дигареро пешбинї накарда бошад.

Њангоми гузаронидани  расмияти муфлисшавї манфиати њамаи кредиторонро маљлиси кредиторон ва кумитаи кредиторон, ки мутобиќи Ќонуни мазкур ташкил карда мешаванд, ифода мекунад. Аз лањзаи аз тарафи суд барои баррасї ќабул гардидани ариза дар бораи муфлис эълон намудани  ќарздор кредиторон њуќуќ надоранд, ки бо маќсади ќонеъ гардонидани талабњои худ бо тартиби инфиродї ба ќарздор мурољиат намоянд.

Њамаи амалњо дар муносибат бо ќарздор аз номи кредиторон ба воситаи маљлиси кредиторон ва кумитаи кредиторон анљом дода мешавад.

Моддаи 12.  Маљлиси кредиторон ва тартиби даъвати он
Кредиторони озмунї  ва дар њолатњои  пешбининамудаи  Ќонуни мазкур дар ќисмати  талабњо  оид ба пардохтњои њатмї маќомоти андоз ва дигар маќомоти ваколатдор иштирокчиёни маљлиси кредиторон бо њуќуќи овоздињї шуда метавонанд.  Дар маљлиси кредиторон намояндаи кормандони ќарздор иштирок менамояд.

Ташкил ва гузаронидани маљлиси кредиторонро мудир анљом медињад.

Ваколатњои маљлиси кредиторон:

ќабули ќарор дар бораи љорї ва дароз намудани идоракунии беруна ва дар бораи мурољиат  намудан бо  илтимосномаи дахлдор ба суд;

ќабули ќарор дар бораи бастани созишномаи мусолиња;

ќабули ќарор дар бораи мурољиат намудан  ба суд бо илтимоснома дар бораи муфлис эътироф намудани ќарздор  ва кушодани истењсолоти озмунї;

ќабули ќарор дар бораи интихоби аъзои кумитаи кредиторон, муайян намудани шумораи  њайати кумитаи кредиторон ва дар бораи пеш аз мўњлат ќатъ намудани ваколатњои кумитаи кредиторон;

њаллу фасли  дигар масъалањое, ки Ќонуни мазкур пешбинї  менамояд.

Дар маљлиси кредиторон кредитори озмунї, дар њолатњои пешбининамудаи  Ќонуни мазкур маќомоти андоз ва дигар маќомоти ваколатдор дар ќисмати талабњо оид ба пардохтњои  њатмї соњиби шумораи овозњои мутаносибан баробар ба  маблаѓи талабњои кредиторони озмунї, маќомоти андоз ё маќомоти дигари ваколатдор аз рўи ўњдадорињои пулї (ё) пардохтњои њатмї ба ќарздор, ки мутобиќи Ќонуни мазкур эътироф ва ба рўзи гузаронидани маљлиси кредиторон  муќаррар  карда  шудааст, мебошанд.

Маљлиси кредиторон бо ташаббуси  мудир,  дархости  кумитаи кредиторон, кредиторони озмунї  ва (ё) маќомоти андоз ва  маќомоти ваколатдори дигаре, ки талабњои онњо оид ба ўњдадорињои пулї ва (ё) пардохтњои њатмї на камтар аз сеяки љамъи маблаѓи талабшудаи ба рўйхати талабњои кредиторон дохилшударо ташкил медињад, ё бо ташаббуси аз се як њиссаи кредиторони озмунї  даъват карда мешавад.

Маљлиси кредиторон бо дархости кумитаи кредиторон ё кредиторони озмунї  аз љониби мудир,  дар мўњлати ду њафта аз лањзаи бо дархости дахлдор мурољиат  намудани кумитаи кредиторон ё кредиторони озмунї ба  унвони мудир  даъват карда мешавад.

Маљлиси кредиторон дар мањалли љойгиршавии ќарздор гузаронида мешавад, агар тартиби дигаре дар маљлиси кредиторон ё кумитаи кредиторон муќаррар нашуда бошад.

Дар њолати набудани кворуми кредиторон дар мўњлати дањ рўз маљлиси  такрории  кредиторон даъват карда  мешавад, ки сарфи назар аз шумораи кредиторони дар он иштироккунанда  салоњиятдор мебошад,  ба шарте  ки аз  ваќт  ва  љои  гузаронидани маљлиси кредиторон онњо ба таври  даркорї огоњ   гардида бошанд.

Моддаи 13. Тартиби ќабули ќарорњо  аз тарафи маљлиси  кредиторон
Ќарори маљлиси кредиторон оиди масъалањои ба овоздињї гузошташуда бо аксари овозњои кредиторони озмунї, ки дар маљлиси кредиторон иштирок  доранд, ќабул карда мешаванд, агар тартиби дигаре дар Ќонуни мазкур пешбинї нашуда бошад.

Маљлиси кредиторон ќарорњои зеринро бо аксари овозњо аз миќдори умумии кредиторони озмунї ќабул менамояд:

оиди љорї ва дароз намудани идоракунии беруна ё дар бораи мурољиат намудан бо  илтимоснома  ба суд дар бораи  муфлис эътироф   намудани ќарздор ва кушодани истењсолоти озмунї;

дар бораи  бо илтимоснома  мурољиат намудан ба суд  оиди  аз вазифа озод намудани  мудир.

Дар њолате  ки агар дар маљлиси кредиторон, ки барои њалли масъалањои дар ќисми дуюми моддаи мазкур пешбинишуда  даъват карда шудааст ва миќдори овозњои барои ќабули ќарорњои мазкур зарурии кредиторони озмунї љамъ нашуда бошанд, маљлиси  такрории кредиторон даъват карда мешавад, ки барои ќабули  чунин ќарорњо бо аксари овозњои кредиторони озмунии дар маљлис  иштироккунанда  салоњиятдор мебошад,  ба шарте  ки кредиторони  озмунї аз  ваќт ва љои  гузаронидани  маљлис  ба тарзи  даркорї огоњ гардида бошанд.

Моддаи 14. Кумитаи кредиторон, интихоби кумитаи кредиторон
Кумитаи кредиторон манфиатњои кредиторони озмуниро ифода намуда, ба фаъолияти мудири беруна ва  мудири озмунї бо тартиби пешбининамудаи Ќонуни мазкур назорат менамояд.

Агар миќдори кредиторони озмунї аз панљоњ нафар камтар бошад, бо ќарори маљлиси кредиторон вазифаи кумитаи кредиторонро ба маљлиси кредиторон вогузор кардан  мумкин аст.

Кумитаи кредиторон барои татбиќи вазифањои ба зиммааш гузошташуда њуќуќ дорад:

аз мудири беруна пешнињоди маълумотро оид ба њолати молиявии ќарздор ва љараёни идоракунии беруна талаб намояд;

аз мудири озмунї пешнињоди маълумотро оид ба љараёни истењсолоти озмунї талаб намояд;

оиди фаъолияти мудири беруна ва мудири озмунї дар  њолатњои пешбининамудаи Ќонуни мазкур ба суд шикоят кунад.

Ба њайати кумитаи кредиторон мумкин аст намояндагони кредиторони озмунї ба миќдори муайяннамудаи маљлиси кредиторон, вале  на бештар аз 11 нафар дохил карда  шаванд.

Ќарори кумитаи кредиторон бо аксари овозњои  шумораи умумии аъзои кумитаи кредиторон ќабул карда мешавад.

Аъзои кумитаи кредиторонро маљлиси кредиторон ба муддати  гузаронидани идоракунии беруна ва истењсолоти озмунї интихоб  менамояд.

Бо ќарори маљлиси кредиторон мумкин аст ваколатњои њамаи аъзои кумитаи кредиторон пеш аз мўњлат ќатъ гардонида шаванд.

Талаби кредитор оид  ба ўњдадорињои пулї ва  (ё) ўњдадорињои њатмї дар њаљми панљсад андозаи нишондињанда барои њисобњо ба кредитор  њуќуќи доштани шумораи  овозњои баробар ба шумораи аъзои кумитаи кредиторонро медињад, агар бо ќарори маљлиси кредиторон тартиби дигаре муќаррар нашуда бошад. Кредитор њуќуќ дорад, ки  овозњои  ба вай тааллуќдоштаро ба як номзад дињад ё онњоро байни  чанд номзадњо ба аъзогии кумитаи кредиторон таќсим намояд.(ќљт 06.10.08 №432)
Ба њайати кумитаи кредиторон номзадњое интихобшуда њисоб мешаванд, ки бештари овозњоро гирифтаанд.

Аъзоёни кумитаи кредиторон метавонанд аз њайати худ  раиси кумитаи кредиторонро интихоб намоянд.

Агар њайати кумитаи кредиторон аз панљ нафар зиёд бошад,  раиси кумитаи кредиторон ба таври  њатмї интихоб карда мешавад.

Моддаи 15. Шахсони манфиатдор
Дар муносибат бо ќарздор инњо  шахсони манфиатдор дониста мешаванд:

шахси њуќуќї, ки мутобиќи ќонунгузории граждании  Љумњурии Тољикистон нисбат ба  ќарздор  корхонаи фаръї ё  тобеъ мебошад;

роњбари ќарздор, инчунин шахсоне, ки ба шўрои директорони ќарздор (шўрои мушоњидавї), маќомоти иљроияи машваратии ќарздор, сармуњосиби (муњосиби) ќарздор, аз љумла шахсони дар давоми  як сол то замони оѓозшавии парвандањо оид ба муфлисшавї аз ин вазифањо озодшуда  дохил мешаванд.

Барои маќсадњои Ќонуни мазкур тањти мафњуми шахсони манфиатдор нисбат ба шањрванд шавњараш (зављааш), фарзандон, бародарон, хоњарон, падару модар ва бародарону њоњарони онњо, падару модар, хоњарон ва бародарони шавњараш (зављааш) дохил мешаванд.

Дар њолатњои пешбининамудаи Ќонуни мазкур  шахсони манфиатдор нисбат ба  мудир  ва кредиторон мутобиќи тартибе, ки бандњои якум ва дуюми моддаи мазкур пешбинї намудааст, муайян карда мешавад.

Моддаи 16. Мудир
Агар дар Ќонуни мазкур тартиби дигаре пешбинї нашуда бошад, суд метавонад шахси воќеии  ба сифати соњибкори инфиродї ба ќайд гирифташударо, ки дорои донишњои махсус буда, нисбат ба ќарздор ва кредиторон шахси манфиатдор  нест,  мудир (мудири муваќќатї, мудири беруна, мудири озмунї) таъин намояд.

Шахсони зеринро мудир таъин намудан мумкин  нест:

шахсоне, ки  ќаблан идоракунии корњои ќарздор - шахси њуќуќиро анљом медоданд, ба истиснои њолатњое, ки аз лањзаи сабукдўш гардидани  чунин шахсон аз идоракунии корњои ќарздор на камтар аз се сол гузашта бошад;

шахсоне, ки нисбаташон  бањри татбиќи фаъолияти идоракунии корњо ва (ё) амволи шахсони дигар  мањдудият вуљуд дошта бошад (шахсони мањрумшуда);

шахсоне, ки доѓи судї доранд.

Моддаи 17. Њуќуќ  ва вазифањои мудир
Мудир њуќуќ дорад:

маљлиси кредиторон ва кумитаи  кредиторонро даъват намояд;

дар њолатњои дар Ќонуни мазкур пешбинишуда ба суд мурољиат намояд;

ба андоза ва тартибе, ки Ќонуни мазкур  пешбинї намудааст, подош  гирад;

барои  таъмини амалї намудани ваколатњои худ шахсони дигарро дар асоси шартнома ба кор љалб намуда, њаќќи хизмати онњоро аз њисоби ќарздор бипардозад, агар  Ќонуни мазкур ё созишнома бо  кредиторон тартиби дигареро муќаррар накарда бошад;

дар бораи пеш аз мўњлат ќатъ намудани иљрои  вазифањои худ ба суд ариза пешнињод намояд.

Мудир вазифадор аст:

оид ба њифзи  моликияти ќарздор тадбирњо андешад;

њолати молиявии ќарздорро тањлил кунад;

фаъолияти молиявї, хољагї ва инвеститсионии ќарздор ва  мавќеи онро дар бозори мол тањлил намояд;

талаби арзнамудаи кредиторонро баррасї намояд;

пешбурди рўйхати талабњои кредиторонро анљом дињад;

вазифањои дигарро, ки Ќонуни мазкур муќаррар намудааст, иљро намояд.

Њангоми татбиќи њуќуќу вазифањои худ мудир вазифадор аст, ки бо назардошти манфиатњои  ќарздор ва кредиторон амал намояд.

Моддаи 18. Масъулияти мудир
Иљро накардан ё иљрои номатлуби  ўњдадорињое, ки  мутобиќи Ќонуни мазкур ба зиммаи мудир гузошта шудаанд,  мумкин аст барои  аз љониби суд озод намудани  ў  аз иљрои вазифањояш асос гардад.

Ќарздор ва кредиторони он њуќуќ доранд аз мудир, ки  ќонунгузории Љумњурии Тољикистонро вайрон кардааст, баргардонидани зиёни аз фаъолияти (бефаъолиятии) мудир расонидашударо талаб намоянд.

Моддаи 19. Подоши мудир 
Тартиб ва андозаи подоши мудирро маљлиси кредиторон муайян мекунад ва (ё) суд тасдиќ менамояд ва он бояд на камтар аз дувоздањ нишондињанда барои њисобњо дар як моњ бошад. «ќљт 19.05.09 №509»
Дар њолатњои  пешбининамудаи  ќонунњо ва  дигар санадњои меъёрии њуќуќии   Љумњурии Тољикистон ба  мудир аз рўи натиљањои фаъолияташ подоши иловагї муќаррар карда мешавад.

Моддаи 20. Расмиятњои муфлисшавї
Њангоми баррасии парвандањои муфлисшавии ќарздор – шахси њуќуќии субъекти соњибкории хурду миёна ва дигар шахсони њуќуќї (ташкилотњои ѓайритиљоратї) расмиёти зерини муфлисшавї татбиќ карда мешаванд:

- мушоњида;

- истењсолоти озмунї;

- созишномаи мусолиња.

Њангоми баррасии парвандањои муфлисшавии ќарздор – шахси њуќуќии субъекти соњибкории калон расмиёти зерини муфлисшавї татбиќ карда мешаванд:

- мушоњида;

- идоракунии беруна;

- истењсолоти озмунї;

- созишномаи мусолиња.

Њангоми баррасии парвандањои муфлисшавии ќарздор - соњибкори инфиродї  расмиёти зерини муфлисшавї татбиќ карда мешаванд:

- истењсолоти озмунї;

- созишномаи мусолиња. «ќљт 19.05.09 №509» 
Моддаи 21.  Худро муфлис эълон намудани ќарздор 
Дар сурати мављуд набудани эътироз аз љониби кредиторон ќарздор - шахси њуќуќї метавонад дар бораи муфлисшавии худ ва ихтиёран барњам хўрданаш мутобиќи тартиботе, ки Ќонуни мазкур пешбинї   кардааст,  эълон намояд.

БОБИ II

ПЕШГИРИИ  МУФЛИСШАВЇ

Моддаи 22. Тадбирњо оид ба  пешгирии муфлисшавии ташкилотњо
Муассисони (иштирокчиёни) ќарздор – шахси њуќуќї, молики амволи ќарздор – шахси њуќуќї ва маќомоти иљроияи њокимияти  давлатї вазифадоранд,  ки оид ба  пешгирии муфлисшавии ташкилотњо тадбирњои сариваќтї андешанд.

Бо маќсади пешгирии муфлисшавии ташкилотњо муассисони (иштирокчиёни) ќарздор – шахси њуќуќї, молики амволи ќарздор – шахси њуќуќї то  замони ба суд додани ариза оид ба   муфлис эътироф намудани ќарздор  тадбирњое меандешанд, ки ба бењбудии молиявии ќарздор нигаронида шуда бошанд. Тадбирњои барои бењбудии молиявии ќарздор нигаронидашударо  кредиторон ё  шахсони дигар  низ метавонанд дар асоси созишнома бо ќарздор пешбинї намоянд.

Моддаи 23. Санатсияи тосудї
Молики амволи ќарздор – шахси њуќуќї, муассисони (иштирокчиёни) ќарздор – шахси њуќуќї, кредиторони ќарздор – шахси њуќуќї ва шахсони дигар дар доираи тадбирњо оид ба пешгирии  муфлисшавї метавонанд ба ќарздор дар њаљме, ки  барои пардохт намудани ўњдадорињои пулї, пардохтњои њатмї ва  барќарорсозии ќобилияти пардохтии ќарздор (санатсияи тосудї) кифоягї мекунад,  кўмаки молиявї расонанд.

Расонидани кўмакњои молиявиро  њамзамон ќабули ўњдадорињо аз  тарафи ќарздор ё шахсони дигар ба манфиати шахсони кўмаки молиявї расонида њисобидан мумкин аст.

Гузаронидани санатсияи тосудиро аз  њисоби буљети давлатї ќонун дар бораи буљети давлатї барои соли дахлдор муќаррар менамояд. Гузаронидани санатсияи тосудиро аз њисоби буљетњои мањаллї маќомоти  њокимияти мањаллї мутобиќи ќонунгузории Љумњурии Тољикистон муќаррар мекунад.

БОБИ III 

БАРРАСИИ ПАРВАНДАЊОИ МУФЛИСШАВЇ ДАР СУД

Моддаи 24. Тартиби баррасии парвандањо  дар бораи муфлисшавї
Парвандањо  дар бораи  муфлисшавии шахсони њуќуќї ва соњибкорони инфиродї дар судњо аз рўи ќоидањои пешбининамудаи Кодекси  Љумњурии Тољикистон дар бораи мурофиаи судии иќтисодї бо  хусусиятњои муќаррарнамудаи Ќонуни мазкур баррасї карда мешаванд. «ќљт 19.05.09 №509»
Парванда оид ба муфлисшавї аз љониби суд метавонад дар њолате оѓоз карда шавад, ки агар талабот нисбат ба ќарздорон – субъектњои соњибкории хурду миёна ва дигар шахсони њуќуќї (ташкилотњои ѓайритиљоратї) дар маљмўъ на камтар аз 500 (панљсад) нишондињанда барои њисобњо ва нисбат ба субъектњои соњибкории калон 2000 (ду њазор) нишондињанда барои њисобњоро ташкил намояд. «ќљт 19.05.09 №509»
Моддаи 25. Мансубияти идоравї ва судии парвандањои  муфлисшавї
Парвандањои муфлисшавии шахсони њуќуќї ва соњибкорони инфиродиро суди иќтисодии (минбаъд - судї) мањалли воќеъгардидаи ќарздор – шахси њукуќї ё мањалли истиќомати шањрванд - соњибкори инфиродї баррасї менамояд.

Моддаи 26. Њуќуќи мурољиат  намудан ба суд
Ќарздор, кредитор, прокурор ва дар њолатњое  ки  њамин Ќонун  пешбинї намудааст, шахсони дигар низ њуќуќи бо ариза ба суд мурољиат намудан  дар хусуси муфлис эътироф намудани ќарздор  бо сабаби иљро накардани ўњдадорињои пулиро доранд.

Ќарздор, прокурор, маќомоти андоз, маќомот оид ба идоракунии амволи давлатї ва дигар маќомоти ваколатдор дар хусуси муфлисшавии ќарздор  бо сабаби  иљро накардани  воридоти  пардохтњои њатмї њуќуќи бо ариза ба суд мурољиат намуданро доранд. «ќљт 19.05.09 №509»
Моддаи 27. Шахсоне, ки дар баррасии парвандаи  муфлисшавї  иштирок менамоянд
Шахсони  зерин дар баррасии парвандаи муфлисшавї иштирок менамоянд:

ќарздор;

мудир;

кредиторони  озмунї;

маќомоти андоз ва маќомоти дигари ваколатдор аз рўи талабњо  оиди пардохтњои њатмї;

прокурор, дар њолати  бо аризаи ў  баррасї  намудани  парвандањои муфлисшавї.

Моддаи 28. Асоси оѓоз намудани парванда  дар бораи муфлисшавї
Парванда оид ба муфлисшавї дар асоси ариза дар бораи муфлис эътироф намудани ќарздор, ки аз тарафи шахсони дар моддаи 26 Ќонуни мазкур номбаршуда пешнињод гардидаанд, оѓоз карда мешавад.

Моддаи 29.  Якљоясозии талабњои кредиторон
Аризаи кредитор мумкин аст  ба якљоясозии ќарзњо аз рўи  ўњдадорињои гуногун асос ёбад.

Кредиторон њуќуќ доранд, ки талабњои худро нисбати ќарздор якљоя намуда, бо як аризаи кредитор ба суд мурољиат намоянд.Ба чунин ариза кредитороне, ки талабњои худро якљоя намудаанд, имзо мегузоранд.

Моддаи 30. Рад кардани ќабули ариза  оид ба муфлис эътироф намудани ќарздор
Агар яке  аз шартњои пешбинигардидаи ќисми дуюми моддаи 24 Ќонуни мазкур  риоя нашуда  бошад, суд ќабули аризаро оид ба муфлис эътироф намудани ќарздор рад мекунад.

Моддаи 31. Чорањои њимоя намудани талабњои кредиторон
Суд њуќуќ  дорад дар асоси  аризаи шахсоне, ки дар парвандаи муфлисшавї иштирок мекунанд, мутобиќи Кодекси  Љумњурии Тољикистон дар бораи мурофиаи судии иќтисодї оид ба њимояи талабњои кредиторон чорањо андешад. «ќљт 19.05.09 №509»
Ба ѓайр аз чорањое, ки Кодекси  Љумњурии Тољикистон дар бораи мурофиаи судии иќтисодї пешбинї менамояд, суд метавонад  бе розигии мудир амалї намудани  додугирифтњоеро,  ки ќисми дуюми моддаи 44 Ќонуни мазкур пешбинї накардаст,  манъ намояд, ќарздорро ўњдадор намояд, ки коѓазњои ќимматнок, арзишњои асъорї ва амволи дигари ќарздорро барои нигоњ доштан ба шахси сеюм дињад ва барои таъмини нигоњдории амволи ќарздор чорањои дигар андешад. 

Чорањо оид ба њимояи талабњои кредиторон мутобиќан то замони љорї намудани идоракунии  беруна ва таъини мудири беруна ё то замони ќабул шудани њалномаи суд дар бораи муфлис эътироф намудани ќарздор ва дар бораи кушодани истењсолоти озмунї ва таъини мудири озмунї ё то замони  аз тарафи суд тасдиќ намудани созишномаи мусолиња ё то замони аз  тарафи суд ќабул шудани њалнома дар бораи  рад намудани муфлис эътироф  кардани ќарздор амал мекунанд.

Суд њуќуќ дорад  чорањои њимояи талабњои кредиторонро то ба миён омадани њолатњое, ки ќисми сеюми моддаи мазкур пешбинї намудааст, бекор кунад.

Моддаи 32. Изњори назари ќарздор ба ариза дар бораи муфлис  эътироф намудани ќарздор
Ќарздор дар мўњлати 5 рўз аз санаи гирифтани таъинот дар бораи ќабули аризаи кредитор, аризаи  маќомоти андоз ё маќомоти дигари ваколатдор дар хусуси муфлис эътироф намудани ќарздор ё аризаи прокурор дар бораи муфлис эътироф намудани ќарздор ўњдадор аст, ки ба суд, аризадињанда ва шахсони дигари дар парвандаи муфлисшавї иштироккунанда доир ба чунин ариза изњори назарашро фиристад ва њамчунин њамаи кредиторонро, ки дар ин ариза номбар нашудаанд, дар бораи нисбати вай оѓоз гардидани парвандаи муфлисшавї огоњ намояд. Ба  изњори назари ќарздор, ки ба суд фиристода мешавад, бояд далелњои  исботї дар бораи  аз тарафи ќарздор  ба аризадињанда ва шахсони дигари дар парвандаи муфлисшавї иштироккунанда  фиристода шудани нусхањои изњори назар илова карда шаванд.

Ба ѓайр аз маълумотњое, ки дар Кодекси  Љумњурии Тољикистон дар бораи мурофиаи судии иќтисодї пешбинї шудаанд, дар изњори назари ќарздор  маълумотњои зерин нишон дода мешаванд: «ќљт 19.05.09 №509» 
эътирози  ќарздор ба талабњои  аризадињанда;

маблаѓи умумии ќарзи ќарздор оид ба ўњдадорињо дар назди кредиторон, музди мењнати кормандони ќарздор ва пардохтњои њатмї;

маълумот дар бораи амволи мављудбудаи ќарздор, аз љумла маблаѓњои пулие, ки дар  суратњисобњои  бонкї ва ташкилотњои  дигари кредитї дорад, раќами суратњисобњои номбаршудаи бонкї, ташкилотњои дигари кредитї ва суроѓаи почтавии бонку ташкилотњои кредитї;

далелњои ќонеъ карда тавонистани талабњои аризадињанда дар њолате, ки ќарздор онњоро эътироф  намояд;
- рўйхати кредиторон ва ќарздорон бо муайянсозии ќарзњои кредиторї ва дебиторї, бо нишон додани суроѓаи кредиторон ва ќарздорон. «ќљт 19.05.09 №509» 
Набудани изњори назари ќарздор набояд барои баррасии парвандаи муфлисшавї монеъ  шавад.

Дар ин њолат суд ба мудир супориш медињад, ки њамаи кредиторонро муќаррар намуда, дар бораи оѓоз намудани парвандаи муфлисшавї ба онњо аз њисоби ќарздор огоњинома фиристад.

Моддаи 33. Њалнома дар бораи муфлис эътироф намудани ќарздор  ва кушодани истењсолоти озмунї
Њалномаи суд  дар бораи муфлис эътироф намудани ќарздор ва кушодани истењсолоти озмунї дар њолатњои муќаррар гардидани аломатњои муфлисшавии ќарздор, ки моддаи 5 Ќонуни мазкур  пешбинї намудааст ва инчунин набудани асос барои љорї намудани идоракунии беруна ќабул карда мешавад.

Дар њалномаи суд оид ба муфлис эътироф намудани ќарздор – шахси њуќуќї ва кушодани истењсолоти озмунї бояд чунин нишондодњо бошанд:

дар бораи муфлис эътироф  намудани ќарздор;

дар бораи кушодани истењсолоти озмунї;

дар бораи таъини мудири озмунї.

Дар њалномаи суд оид ба муфлис эътироф намудани ќарздор – соњибкори инфиродї дар бораи беъэтибор шудани баќайдгирии давлатии ќарздор ба сифати соњибкори инфиродї зикр карда мешавад.

Њалномаи суд дар бораи муфлис эътироф намудани ќарздор ва кушодани  истењсолоти озмунї  бояд фавран иљро гардад,  агар суд тартиби дигареро муќаррар накарда бошад.

Моддаи 34. Аз тарафи суд  нашр намудани хабари муфлис  эътироф гардидани ќарздор
Хабари муфлис эътироф гардидани ќарздор аз тарафи суде, ки дар бораи муфлис эътироф намудани ќарздор ва оиди кушодани истењсолоти озмунї  њалнома ќабул кардааст,  дар воситањои ахбори умум аз њисоби ќарздор ва дар сурати набудани маблаѓњои ќарздор аз њисоби кредиторе, ки бо ариза оид ба муфлис эътироф намудани ќарздор мурољиат кардааст,   нашр карда мешавад.

Хабари бекор кардани њалномаи суд дар бораи муфлис эътироф намудани ќарздор низ ба њамин тартиб бояд нашр карда шавад.

Моддаи 35. Њалномаи суд дар бораи рад  кардани муфлис эътироф  намудани  ќарздор
Њалномаи  суд дар бораи рад  кардани муфлис эътироф намудани ќарздор дар њолатњои зерин ќабул карда мешавад:

набудани аломатњои муфлисшавї, ки дар моддаи 5 Ќонуни мазкур пешбинї шудаанд;

ќонеъ гардидани  талабњои арзшудаи кредиторон то ваќти  аз тарафи суд ќабул намудани њалнома дар бораи парвандаи муфлисшавї;

муќаррар  гардидани  муфлисшавии  сохта  ва барќасд; 

дар њолатњои дигаре, ки Ќонуни мазкур пешбинї намудааст.

Агар далелњои маълуме бошанд, ки онњо оиди дар ихтиёри ќарздор мављуд будани моликияти бозоргир шањодат дињанд, суд њуќуќ дорад бо илтимосномаи ќарздор баррасии парвандаи муфлисшавиро мавќуф гузошта, ба ќарздор пешнињод намояд, ки дар мўњлати муќаррарнамудаи суд талабњои кредиторонро ќонеъ гардонад.
Моддаи 36. Оќибати ќабулшавии њалномаи суд дар бораи радкунї оид ба муфлис эътироф намудани ќарздор
Аз тарафи суд ќабул шудани  њалнома дар бораи радкунї оид ба муфлис эътироф намудани ќарздор барои ќатъ шудани амали њолатњое, ки бар асари ќабули ариза дар бораи муфлис эътироф  намудани ќарздор  пеш омада буданд ва (ё) љорї намудани мушоњида  асос мешавад.

Моддаи 37. Асосњои ќатъ намудани парвандаи муфлисшавї
Суд парвандаи муфлисшавиро дар њолатњои зерин ќатъ менамояд:

барќарор шудани ќобилияти маблаѓгузаронии ќарздор дар љараёни  идоракунии беруна;

бастани созишномаи мусолиња.

Моддаи 38. Таќсими харољоти судї ва харољоти пардохти подоши мудир
Тамоми харољоти судї, аз љумла харољоти бољи давлатї, ки мўњлати пардохташон дароз ё кўтоњ карда шуда буданд ва њамчунин харољоти пардохти подоши мудир ба амволи  ќарздор мансубият дошта, аз њисоби ин амвол бе навбат  рўёнда  мешавад.

Бо созишномаи мусолиња тартиби дигари таќсими харољоти мазкурро пешбинї намудан мумкин аст.

Дар њолати аз тарафи суд бинобар набудани аломатњои муфлисшавї ќабул гардидани њалнома дар бораи рад  кардани  муфлис эътироф намудани ќарздор харољоти дар ќисми якуми моддаи мазкур пешбинишуда ба лањзаи оѓоз намудани парвандаи муфлисшавї ба кредиторони ба суд бо аризаи кредитор мурољиаткарда  мансубият дошта, дар байни онњо мутаносибан аз рўи  талабњояшон таќсим карда мешавад.

Тартиби таќсими харољоти судї ва харољоти пардохти подоши мудир дар њалномаи суд ё таъиноти судї, ки аз рўи натиљаи баррасии парвандаи муфлисшавї ќабул шудааст, муайян карда мешавад.

БОБИ IV

МУФЛИСШАВИИ СОЊИБКОРИ ИНФИРОДЇ

Моддаи 39. Асосњои муфлис эътироф намудани соњибкори инфиродї

Асоси муфлис эътироф намудани соњибкори инфиродї  надоштани ќобилияти ќонеъ  кардани талабњои кредиторон оид ба ўњдадорињои пулї ва (ё) иљрои вазифањо оид ба ворид  намудани пардохтњои њатмї мебошад.

Моддаи 40. Ариза дар бораи муфлис эътироф намудани соњибкори инфиродї
Ариза дар бораи муфлис эътироф намудани соњибкори инфиродї мумкин аст аз љониби ќарздор – соњибкори инфиродї, кредитор аз рўи ўњдадорињои вобаста ба фаъолияти соњибкорї, маќомоти андоз ва маќомоти дигари ваколатдор аз рўи талабњои пардохтњои њатмї, њамчунин аз љониби прокурор дода шавад.

Њангоми татбиќи расмияти муфлисшавии соњибкори инфиродї кредиторони вай аз рўи ўњдадорињое, ки ба фаъолияти соњибкорї вобаста нестанд, њамчунин кредиторон бо талабњои хусусияти шахсидошта  низ њуќуќ доранд талабњои худро пешнињод намоянд.

Моддаи 41. Оќибатњои муфлис эътироф намудани соњибкори инфиродї
Аз лањзаи аз  љониби суд ќабул гардидани њалнома дар бораи муфлис эътироф намудани соњибкори инфиродї ва кушодани истењсолоти озмунї, баќайдгирии давлатии  вай ба  сифати соњибкори инфиродї беэътибор гардида, њамчунин иљозатномаи (литсензияи) ба вай додашуда оиди анљом додани фаъолияти   муайяни  соњибкорї бекор  дониста   мешавад.

Соњибкори инфиродиро, ки муфлис эътироф гардидааст, дар мўњлати як сол аз лањзаи муфлис эътирофшавиаш ба сифати соњибкори инфиродї ба ќайд гирифтан  мумкин нест.

Суд нусхаи њалномаро дар бораи муфлис эътироф  намудани соњибкори инфиродї ва кушодани истењсолоти озмунї ба маќомоте, ки шањрвандро ба сифати соњибкори инфиродї ба ќайд гирифтааст, мефиристад.

БОБИ V

МУШОЊИДА

Моддаи  42.  Љорї намудани мушоњида

Расмиёти мушоњида барои субъектњои хурду миёна ва дигар шахсони њуќуќї (ташкилотњои ѓайритиљоратї) – ба мўњлати як моњ ва барои субъектњои соњибкории калон ба мўњлати то ду моњ амалї мегардад. «ќљт 19.05.09 №509»
Моддаи  43. Оќибатњои аз тарафи суд  баровардани  таъинот оиди ќабули ариза дар бораи муфлис эътироф намудани ќарздор
Аз лањзаи аз љониби суд  баровардани  таъинот оиди ќабули ариза  дар бораи  муфлис эътироф намудани ќарздор:

талабњои амволиро  нисбат ба ќарздор танњо бо риояи тартиби  пешнињоди талабњо ба ќарздор, ки Ќонуни мазкур муќаррар кардааст, пешнињод намудан мумкин аст;

бо илтимосномаи кредитор пешбурди парвандањои вобаста ба рўёнидани маблаѓњои пулї ва дигар амвол аз ќарздор боздошта мешавад. Кредитор дар  чунин њолат њуќуќ дорад мутобиќи тартиби дар њамин Ќонун муќарраршуда талабњои худро ба ќарздор пешнињод намояд;

иљрои  њуљљатњои иљроия оид ба ситонидани амвол, ба истиснои иљрои њуљљатњои иљроия, ки онњо дар асоси њалномаи суд дар бораи аз ќарздор ситонидани ќарзи музди мењнат, додани подоши аз рўи шартномаи муаллифї, алимент, инчунин баргардонидани зиёни ба њаёту саломатї расондашуда ва зиёни маънавї, ки то лањзаи аз љониби суд  ќабул шудани ариза дар бораи муфлис эътироф намудани ќарздор  дода шудаанд,  боздошта мешавад;

ќонеъ гардонидани талабњои иштирокчии ќарздор – шахси њуќуќї дар бораи  људо карда додани њиссааш (пай) аз амволи ќарздор бинобар аз њайати иштирокчиён баромаданаш манъ  аст.

Бо маќсади таъмин  намудани амали тадбирњое, ки дар ќисми якуми моддаи мазкур пешбинї шудаанд, таъиноти судї оиди ќабули ариза дар бораи  муфлис эътироф намудани ќарздор ба бонк ва дигар муассисањои кредитї, ки дар онњо ќарздор суратњисоби  бонкї дорад, инчунин ба дигар судњои дахлдор, маќомоти андоз ва маќомоти дигари ваколатдор фиристода мешавад.

Моддаи 44. Оќибатњои љорї намудани мушоњида
Љорї намудани мушоњида  барои  аз вазифа  дур намудани роњбари ќарздор ё  маќомоти дигари идоракунии ќарздор асос нагардида, онњо иљрои ваколатњои худро бо мањдудиятњои дар ќисмњои дуюм ва сеюми моддаи мазкур  муќаррарнамуда идома медињанд.

Маќомоти идоракунии ќарздор ањдњои зеринро танњо бо розигии мудири муваќќатї анљом медињад:

ањдњои вобаста ба иљора ва гарав додани  амволи ѓайриманќул,  додани  амволи номбаршуда ба сифати њисса ба  сармояи оинномавии љамъиятњо  ва ширкатњои  хољагидорї  ё ихтиёрдории   тарзи дигари чунин моликият;

ањдњои вобаста ба ихтиёрдории амволи дигари ќарздор, ки арзиши балансиашон зиёда аз 10 фоизи арзиши баланси  дороии  ќарздорро ташкил медињанд;

ањдњои вобаста ба ќабул ва додани ќарзњо (кредитњо), додани кафолат, гузашт намудани њуќуќи талабкунї, гузаронидани ќарз, инчунин  ањдњои вобаста ба таъсиси идоракунии боэътимоди амволи ќарздор.

Маќомоти идоракунии  ќарздор њуќуќ надорад ќарорњои зерин ќабул намояд:

дар бораи азнавташкилкунї (муттањид кардан, њамроњшавї, таќсимшавї, људошавї,  табдил додан) ва барњамдињии ќарздор;

дар бораи таъсиси шахсони  њуќуќї ё дар бораи иштирок намудан дар шахсони њуќуќии дигар;

дар бораи таъсиси филиалњо ва намояндагињо;

дар бораи пардохти дивидендњо;

дар бораи аз  тарафи ќарздор пањн намудани вомбаргњо ва дигар коѓазњои ќимматноки   муомилотї;

дар бораи баромадан аз њайати иштирокчиёни ќарздор - шахси њуќуќї ва  аз сањњомон  харидани сањмияњои ќаблан баровардашуда.

Маќомоти идоракунии ќарздор метавонад  бо розигии мудири муваќќатї дар бораи иштироки  ќарздор дар иттињодияњои дигари  шахсони њуќуќї ќарор ќабул намояд.

Агар роњбари ќарздор барои таъмини  њифзи амволи ќарздор  чорањои зарурї наандешад, ба мудири муваќќатї њангоми иљрои ўњдадорињояш монеъ шавад ё дигар талабњои ќонунгузории Љумњурии  Тољикистонро риоя накунад, суд њуќуќ дорад  вайро аз иљрои вазифааш  дур намояд. Дар чунин њолатњо иљрои вазифањои роњбари ќарздор ба зиммаи мудири муваќќатї гузошта мешавад.

Аз лањзаи  љорї намудани мушоњида њабси амволи ќарздор ва дигар мањдудсозии ќарздор  оиди ихтиёрдории амволи ба вай мансуббуда танњо дар доираи раванди муфлисшавї бояд сурат гирад.

Моддаи 45. Мудири муваќќатї
Мудири муваќќатї аз љониби суд аз њисоби номзадњои пешнињоднамудаи кредиторон ва дар сурати набудани чунин пешнињодот аз њисоби шахсоне, ки суд ба сифати  мудир ба ќайд гирифтааст, таъин  карда  мешавад.

Мудири муваќќатї аз лањзаи аз љониби суд таъин шуданаш то љорї намудани идоракунии  беруна ва таъини мудири  беруна ё то аз љониби суд ќабул шудани њалнома дар бораи  муфлис эътироф намудани ќарздор ва дар бораи кушодани истењсолоти озмунї ва таъини мудири озмунї ё то аз љониби суд  тасдиќ намудани созишномаи мусолиња, ё то аз љониби суд ќабул намудани њалнома дар бораи рад кардани муфлис эътироф намудани ќарздор фаъолият мекунад.

Дар њолати муваќќатан ѓайри ќобили  мењнат будани мудири муваќќатї суд њуќуќ дорад, ки муовини мудири муваќќатиро иљрокунандаи вазифаи ў таъин намояд.

Мудири муваќќатї њуќуќ дорад, ки дар сурати мављуд будани сабабњои узрнок бо  ариза ба суд дар бораи  аз иљрои вазифаи мудири муваќќатї озод намуданаш мурољиат намояд.

Дар њолати  ќонеъ гардонидани  аризаи мудири муваќќатї оиди аз  иљрои вазифаи мудири муваќќатї озод намудани вай суд мудири муваќќатии навро таъин менамояд. То таъиншавии мудири муваќќатии нав мудири муваќќатї иљрои вазифањояшро давом  медињад.

Моддаи 46. Њуќуќ ва  вазифањои мудири  муваќќатї
Мудири муваќќатї њуќуќ дорад:

аз номи худ оид ба  беэътибор донистани ањдњо, инчунин  дар бораи  татбиќи оќибатњои беэътибории  ањдњои  камарзиши аз  тарафи ќарздор бе риояи талаботи муќаррарнамудаи њамин  Ќонун басташуда  ё иљрогардида ба суд  талаб пешнињод намояд;

бо  ариза дар бораи ќабули  чорањои иловагї оид ба таъмини њифзи амволи ќарздор, аз љумла дар бораи бе розигии мудири  муваќќатї манъ намудани  бастани ањдњои дар ќисми дуюми моддаи 44 Ќонуни мазкур пешбинишуда,  њамчунин   дар бораи додани коѓазњои ќимматнок, арзишњои асъорї ва амволи дигари барои нигоњдорї  ба  шахсони сеюм додашуда, инчунин дар бораи бекор намудани њамин гуна чорањо  ба суд  мурољиат намояд;

дар бораи   аз вазифа дур кардани роњбари ќарздор бо  дархост ба суд мурољиат намояд;

њама гуна иттилоот ва њуљљатњои ба фаъолияти ќарздор вобастаро гирад;

ваколатњои дигари муќаррарнамудаи њамин Ќонунро анљом дињад.

Маќомоти идоракунии ќарздор вазифадор аст, ки бо дархости мудири муваќќатї ба вай њама гуна маълумотњои ба фаъолияти ќарздор дахлдорро пешнињод намояд.

Мудири муваќќатї вазифадор аст:

бањри таъмини нигоњдории моликияти ќарздор тадбирњо андешад;

њолати молиявии ќарздорро тањлил намояд;

мављудияти аломатњои муфлисшавии сохта ва барќасдро муайян созад;

кредиторони ќарздорро муќаррар намуда, андозаи талабњои онњоро муайян созад,  ба кредиторон оиди  оѓоз шудани парванда  дар бораи муфлисшавї хабар дињад;

маљлиси аввали кредиторонро даъват намояд.

Баъди анљоми мушоњида мудири муваќќатї ба суд дар бораи фаъолияти худ њисобот, оид ба њолати молиявии ќарздор маълумот ва дар бораи имконпазир будан ё набудани барќарорсозии ќобилияти  пардохтии ќарздор таклифњо пешнињод менамояд.

Моддаи 47. Тањлили  њолати  молиявии ќарздор
Тањлили њолати молиявии ќарздор бо маќсади муайян намудани кифоягии амволи ба ќарздор тааллуќдошта барои пардохти харољоти судї, харољоти подоши мудир ва њамчунин имконпазир будан ё набудани барќарорсозии ќобилияти пардохтии  ќарздор гузаронида мешавад.

Агар дар натиљаи тањлили њолати  молиявии ќарздор амволи ба ќарздор  тааллуќдошта барои пўшонидани харољоти судї  нокифоя муќаррар  карда шавад, кредиторон њуќуќ доранд дар бораи љорї намудани идоракунии беруна танњо дар сурати муайян сохтани манбаъњои пўшонидани харољоти судї  ќарор ќабул намоянд.

Агар кредиторон манбаи пўшонидани  харољоти судиро муайян накарда бошанд, кредиторони ба тарафдории љорї намудани идоракунии беруна овоздода барои пўшонидани харољоти зикршуда  ба зиммаи худ ўњдадорињои  якљоя  мегиранд.

Моддаи 48. Муќаррар намудани њаљми талабњои кредиторон
Бо маќсади иштирок дар маљлиси якуми худ кредиторон  њуќуќ доранд  талабњояшонро дар мўњлати 1 моњ аз рўзи гирифтани огоњиномаи мудири муваќќатї дар бобати аз  тарафи суд ќабул кардани ариза дар бораи муфлис  эътироф намудани ќарздор пешнињод намоянд. Талабњои зикршуда ба истиснои њолатњое, ки   мутобиќи њамин Ќонун талабњои  муќарраршуда њисобида мешаванд, ба суд ва ќарздор фиристода мешаванд. Талабњои кредиторон, ки мутобиќи њамин Ќонун муќарраршуда дониста мешаванд, бо иловаи њуљљатњое, ки барои муайян намудани онњо њамчун талабњои муќарраршуда шањодат медињанд, ба мудири муваќќатї фиристода мешаванд.

Оид ба он талабњои кредиторон, ки мутобиќи  њамин Ќонун муќарраргардида эътироф нашудаанд, ќарздор  метавонад дар мўњлати як моњ аз рўзи гирифтани талаби дахлдор ба  суд, кредитор ва њамчунин мудири муваќќатї  эътироз пешнињод  намояд.

Талаби кредитор, ки аз рўи он дар мўњлати пешбининамудаи ќисми дуюми њамин модда ќарздор эътироз пешнињод накардааст, ба андозаи  арзнамудаи  кредитор эътироф карда мешавад.

Талабњои кредиторон, ки аз рўи онњо ќарздор эътироз пешнињод намудааст, бо тартиби муќаррарнамудаи Ќонуни мазкур баррасї карда мешаванд.

Моддаи 49. Даъвати маљлиси  якуми кредиторон ва масъалањои дар он муњокимашаванда
Мудири муваќќатї санаи гузаронидани маљлиси якуми кредиторонро муайян карда, њамаи кредиторонро  дар бораи он огоњ месозад. Маљлиси якуми  кредиторон бояд дар мўњлати на  дертар аз 10 рўз то санаи баргузории маљлиси суд, ки  бо таъиноти судї  оиди ќабули ариза дар бораи муфлис эътироф намудани ќарздор муќаррар гардидааст, баргузор шавад.

Иштирокчиёни маљлиси  якуми кредиторон бо њуќуќи овоздињї кредиторони озмунї, маќомоти андоз  ва маќомоти дигари ваколатдор мебошанд,  ки:

талабњояшон мутобиќи њамин Ќонун муќарраршуда эътироф гардида,  ба мудири муваќќатї фиристода шудаанд;

њаљми талабњояшон аз тарафи суд бо эътирози ќарздор ба  талабњои кредиторон то гузаронидани маљлиси якуми кредиторон муќаррар  шудааст.

Дар маљлиси якуми кредиторон бе њуќуќи овоздињї мудири муваќќатї, роњбари ќарздор ва намояндаи кормандони ќарздор иштирок мекунанд.

Салоњияти маљлиси якуми кредиторон:

ќабули ќарор оид ба љорї кардани идоракунии беруна ва бо  илтимосномаи дахлдор ба суд  мурољиат намудан;

ќабули ќарор дар бораи  бо илтимоснома ба суд мурољиат намудан оиди муфлис эътироф намудани ќарздор ва кушодани истењсолоти  озмунї;

муайян намудани шумораи њайати кумитаи кредиторон ва интихоби  аъзои он;

њаллу фасли масъалањои дигар, ки њамин Ќонун пешбинї  намудааст.

Мудири муваќќатї протоколи  маљлиси якуми  кредиторонро  дар мўњлати на дертар аз як  њафтаи  рўзи баргузории маљлиси  якуми кредиторон ба суд  пешнињод менамояд.

Моддаи 50. Ќарори маљлиси якуми кредиторон дар бораи љорї намудани идоракунии беруна
Ќарори маљлиси якуми кредиторон дар бораи љорї намудани идоракунии беруна бояд мўњлати пешнињодшудаи идоракунии беруна, номзад ба мудири беруна ва  њамчунин  маълумотро дар бораи вай  дар бар гирад.

БОБИ VI

ИДОРАКУНИИ БЕРУНА

Моддаи 51. Тартиби љорї намудани идоракунии беруна
Идоракунии беруна аз тарафи суд дар асоси ќарори маљлиси кредиторон ба истиснои њолатњое, ки Ќонуни мазкур пешбинї намудааст,  љорї карда мешавад.

Таъиноти судї дар хусуси љорї намудани  идоракунии беруна бояд бетаъхир   ба иљро расонда шавад.

Аз болои таъиноти судї дар хусуси љорї намудани идоракунии беруна шикоят кардан  мумкин аст.

Идоракунии беруна ба муддати на бештар аз 10 моњ, ки мумкин аст на бештар аз  1 моњи дигар дароз карда шавад,  љорї карда мешавад, агар Ќонуни мазкур тартиби дигареро пешбинї накарда бошад. «ќљт 19.05.09 №509»
Бо илтимосномаи маљлиси кредиторон ё мудири беруна мўњлати идоракунии беруна аз  тарафи суд мумкин аст дар доираи мўњлатњое, ки ќисми чоруми њамин модда муќаррар намудааст, кам ё зиёд карда шавад.

Моддаи 52. Оќибатњои љорї намудани идоракунии беруна
Аз рўзи  љорї намудани идоракунии беруна:

роњбари ќарздор аз  иљрои вазифааш  дур карда шуда, идоракунии корњои ќарздор ба мудири беруна вогузор  карда мешавад;

ваколатњои маќомоти  идоракунии ќарздор ва молики амволи ќарздор - шахси њуќуќї ќатъ гардида, ваколатњои роњбари ќарздор ва маќомоти дигари идоракунии ќарздор ба истиснои ваколатњое, ки мутобиќи њамин Ќонун ба  шахсони (маќомоти) дигар  мегузаранд,  ба мудири беруна  вогузор мегарданд. Маќомоти идоракунии ќарздор дар муддати 3 рўз аз рўзи таъин шудани мудири беруна вазифадор аст, ки њуљљатњои муњосибї ва дигар њуљљатњои шахси  њуќуќї, мўњр, штамп, арзишњои моддї ва арзишњои дигарро ба мудири беруна супорад;

чорањои ќаблан андешидашуда оиди њимояи талабњои кредиторон бекор карда мешаванд;

ба ќонеъгардонии  талабњои кредиторон оид ба ўњдадорињои пулї ва пардохтњои њатмии ќарздор, ба истиснои њолатњое, ки њамин Ќонун пешбинї намудааст,  моратория љорї карда мешавад.

Дар интињои идоракунии беруна маблаѓњои ноустуворона   (љаримањо, пеняњо)  ва њамчунин маблаѓњои зарари расондашуда, ки ќарздор вазифадор аст аз рўи ўњдадорињои пулї ва пардохтњои њатмї  ба кредиторон пардохт намояд, мумкин аст барои пардохт  намудан дар њамон њаљме,  ки дар рўзи љорї намудани  идоракунии  беруна мављуд будаанд, пешнињод карда шаванд.

Моддаи 53. Моратория  ба ќонеъгардонии талабњои кредиторон
Моратория  ба ќонеъгардонии  талабњои кредиторон   ба њамон ўњдадорињои пулї ва пардохтњои њатмие, ки мўњлати иљрояшон то љорї намудани идоракунии беруна расидааст, дахл дорад.

Дар давоми амали мораторияи ќонеъгардонии талабњои кредиторон оид ба ўњдадорињои пулї ва пардохтњои њатмї, ки дар ќисми якуми њамин модда пешбинї гардидааст:

ба рўёнда гирифтан аз рўи њуљљатњои иљроишї  ва дигар њуљљатњо, њамчунин ба ситониданњои бебањс амалишаванда роњ дода намешавад;

иљрои њуљљатњои иљроишї оид ба љаримањои амволї,  ба истиснои иљрои њуљљатњои иљроишї, ки дар асоси  њалномаи суд дар хусуси ситонидани ќарздории музди кор, додани подоши аз рўи шартномањои муаллифї, алиментњо ва њамчунин баргардонидани зарари ба њаёт ва  саломатї расонидашуда ва зарари маънавї, ки то лањзаи аз тарафи суд ќабул гардидани  ариза дар бораи  муфлис эътироф  намудани ќарздор эътибори ќонунї пайдо кардаанд, боздошта мешавад;

маблаѓи ноустуворона, (љаримањо, пеняњо)  ва муљозоти молиявии  (иќтисодии)  дигари иљро накардан ё иљрои  номатлуби  ўњдадорињои пулї ва пардохтњои њатмї ва њамчунин фоизњои пардохтшаванда њисоб карда намешаванд.

Мораторияи  ќонеъгардонии  талабњои кредиторон њамчунин ба  талабњои кредиторон дар хусуси љуброни зараре, ки бо сабаби аз тарафи мудири беруна рад карда шудани иљрои шартномањои ќарздор ба миён омадаанд, дахл мекунад.

Ќоидањое, ки дар ќисмњои дуюм ва сеюми њамин модда пешбинї шудаанд, ба ўњдадорињои пулї ва пардохтњои њатмие, ки мўњлати иљрояшон баъди љорї намудани идоракунии беруна расидаанд, татбиќ намешаванд.

Мораторияи ќонеъгардонии  талабњои кредиторон ба талабњо оиди ситонидани ќарзи музди мењнат, пардохти подоши шартномањои муаллифї, алиментњо ва њамчунин љуброни зарари ба њаёту саломатї расондашуда дахл намекунад.

Моддаи 54. Њуќуќ ва вазифањои мудири беруна
Мудири беруна њуќуќ дорад:

амволи ќарздорро мустаќилона бо мањдудиятњои пешбининамудаи Ќонуни мазкур ихтиёрдорї намояд;

аз номи ќарздор созишномаи мусолиња бандад;

оид ба  рад намудани  иљрои шартномањои ќарздор  арз кунад;

маљлиси кредиторонро даъват намояд.

Мудири беруна вазифадор аст:

амволи ќарздорро барои ихтиёрдорї ќабул намуда, инвентаризатсияи онро гузаронад;

барои идоракунии беруна ва њисобї намудан бо кредиторон суратњисоби махсус кушояд;

наќшаи идоракунии берунаро тањия намуда, барои тасдиќ ба маљлиси кредиторон пешнињод намояд;

корњои муњосибї, молиявї ва  омориро  анљом дињад;

оид ба талабњои пешнињоднамудаи кредиторон ба ќарздор бо тартиби муќарраргардида эътироз баён намояд;

барои ситонидани ќарзњои дар назди  ќарздорбуда чорањо андешад;

талабњои кредиторонро баррасї намояд;

 рўйхати талабњои кредиторонро барад;

ба маљлиси кредиторон оид ба  натиљањои иљрои наќшаи идоракунии беруна њисобот пешнињод намояд;

ваколатњои дигареро, ки Ќонуни мазкур пешбинї менамояд, ба љо орад.

Моддаи 55. Муќаррар намудани њаљми талабњои кредиторон
Кредиторон њуќуќ доранд, ки талабњои худро ба ќарздор  дар њар лањзаи љараёни  идоракунии  беруна пешнињод намоянд. Талабњои зикршуда ба мудири беруна бо суроѓаи почтавии ќарздор фиристода мешаванд. Талабњои кредиторон,  ки мутобиќи Ќонуни мазкур муќарраргашта эътироф  шудаанд, бо замимаи њуљљатњое, ки   имконияти  муќарраршавии ин талабњоро муайян месозад, ба мудири беруна  фиристода мешаванд.

Мудири беруна талабњои пешнињоднамудаи кредиторонро баррасї намуда, аз рўи натиљањои баррасии онњо дар  рўйхати талабњои кредиторон на дертар аз ду њафтаи баъди ќабули талаби дахлдор сабт мегузорад. Оиди натиљањои баррасии талаби кредитор мудири беруна кредитори дахлдорро дар мўњлати на  бештар аз як моњи  баъди ќабули талаби зикршуда огоњ менамояд.

Кредиторон эътирозњои  худро аз рўи натиљањои баррасии  талабњояшон, ки аз тарафи мудири беруна  анљом дода шудааст, метавонанд ба суде, ки парвандаи муфлисшавиро баррасї менамояд, дар мўњлати як моњ аз рўзи гирифтани   онњо  пешнињод намоянд.

Талабњои кредиторон, ки аз рўи онњо дар мўњлати пешбининамудаи ќисми сеюми њамин модда эътироз пешнињод  нагардидааст, ба андоза, таркиб ва навбати ќонеъгардоние, ки  мудири беруна  муайян намудааст,  муќарраргашта њисоб меёбанд.

Талабњои кредиторон, ки нисбати онњо эътироз пешнињод шудааст, аз тарафи суд бо тартиби пешбининамудаи Ќонуни мазкур баррасї мешаванд.

Моддаи 56. Ихтиёрдории моликияти ќарздор
Молики амволи ќарздор ё маќоми идоракунии ќарздор  њуќуќ надорад, ки ваколатњои мудири берунаро оид ба ихтиёрдории амволи ќарздор   бо роњи ќабули ќарор ё тарзи дигар  мањдуд созад.

Ањдњои калон ва ањдњое, ки дар баста шудани онњо манфиатњо  дида мешаванд, онњоро мудири беруна танњо бо розигии маљлиси кредиторон ё кумитаи кредиторон мебандад, агар њамин Ќонун ва наќшаи   идоракунии беруна тартиби дигареро пешбинї накарда бошад.

Ба ањдњои калон ањдњое дохил мешаванд, ки бастани онњо сабабгори ихтиёрдории амволи ѓайриманќул ё амволи дигари ќарздор, ки арзиши балансиашон дар лањзаи бастани  чунин ањдњо зиёда аз 20 фоизи арзиши балансии активњои  ќарздорро ташкил медињад, мегардад.  

Ањдњои дар бастанашон манфиатљўї мављудбуда он ањдњое  дониста мешаванд,  ки  яке аз тарафи онњо дар муносибат ба мудири беруна ё кредиторони озмунї  шахси манфиатдор аст.

Моддаи 57. Рад намудани иљрои шартномаи ќарздор
Мудири беруна дар муддати се моњ аз рўзи љоришавии идоракунии беруна њуќуќ дорад иљрои шартномањои ќарздорро рад намояд.

Радкунии иљроиши шартномањои ќарздорро танњо нисбати  њамон шартномањое арз намудан мумкин аст, ки онњо аз љониби тарафњо пурра ё ќисман иљро нашудаанд ва яке аз њолатњои зерин мављуд бошад:

агар иљрошавии шартномаи ќарздор дар муќоиса бо њамин гуна шартномањои дар њолатњои муќоисавї басташуда  барои ќарздор зарар оварад;

агар шартнома дарозмўњлат бошад (ба мўњлати зиёда аз як сол баста шуда бошад) ё  дар он гирифтани натиљањои мусбї барои ќарздор дар ояндаи дарозмуддат ба наќша гирифта шуда бошад;

агар њолатњои дигаре бошанд, ки ба барќарорсозии ќобилияти пардохтии ќарздор монеъ  шаванд.

Тарафи дигари шартномаи  ќарздор њуќуќ дорад аз ќарздор љуброни зарари воќеиро, ки аз рад  кардани иљрои шартномаи ќарздор пайдо шудааст, талаб намояд.

Моддаи 58. Ваколатњои кумитаи кредиторон
Кумитаи кредиторон њуќуќ дорад ќарорњои зерин ќабул намояд:

дар бораи  даъвати маљлиси кредиторон;

дар бораи тавсияњо ба маљлиси кредиторон оид ба озод намудани мудири беруна аз иљрои вазифањои идоракунии беруна;

дар бораи тасдиќ ё рад намудани ањдњои калони ќарздор ва ањдњое, ки дар бастани онњо манфиатљўї мављуд мебошад;

дар бораи  ба суд пешнињод намудани номзад ба вазифаи муовини мудири беруна.

Моддаи 59. Дароз намудани мўњлати идоракунии беруна
Дар њолате, ки агар маљлиси кредиторон   дар бораи тасдиќи наќшаи идоракунии беруна ќарор ќабул  карда  бошад, ки дар он мўњлати идоракунии беруна аз мўњлати дар ибтидо муќарраршуда зиёд бошад  ва њамчунин  мављуд будани асосњои кофї, ки дароз кардани мўњлати идоракунии беруна ё иљрои наќшаи тасдиќшудаи идоракунї ба барќарор намудани ќобилияти пардохтии ќарздор мусоидат мекунад, суд мўњлати идоракунии берунаро  дароз  менамояд.

Моддаи 60. Тадбирњои барќарорсозии ќобилияти пардохтии ќарздор
Тадбирњои барќарорсозии ќобилияти пардохтии ќарздор инњо  шуда  метавонанд:

таѓйир додани фаъолияти истењсолї;

бастани истењсолоти  фоиданоовар;

пўшондани ќарзњои дебиторї;

фурўши ќисми амволи ќарздор;

гузашт кардан аз њуќуќи талаби ќарздор;

иљрои ўњдадорињои ќарздор аз љониби молики амволи  ќарздор - шахси њуќуќї ё шахси (шахсони) сеюм;

воситањои  дигари барќарор намудани  ќобилияти пардохтии ќарздор.

Моддаи 61. Фурўши ќисми амволи ќарздор
Баъди инвентаризатсия ва нархгузории амволи ќарздор  мудири беруна  њуќуќ дорад амволи ќарздорро дар савдои озод ба  фурўш монад, агар  наќшаи идоракунии  беруна тартиби дигареро пешбинї накарда бошад.

Савдо, ба истиснои њолатњое, ки њамин Ќонун пешбинї намудааст, дар шакли музояда гузаронида мешавад.

Амволи ќарздор, ки ба  амволи ќобилияти муомилотиаш мањдудкардашуда  мансуб мебошад,  мумкин аст дар савдои пўшида фурўхта шавад.

Дар савдои пўшида шахсоне иштирок мекунанд, ки мутобиќи ќонун метавонанд дар ихтиёри худ ё тибќи дигар њуќуќњои амволї чунин амволро дошта бошанд.

Мудири беруна метавонад ба сифати созмондињандаи савдо амал намояд ё гузаронидани савдоро дар асоси шартнома ба  ташкилоти махсусгардонидашуда вогузор намояд. Ташкилоти махсусгардонидашуда, ки савдо мегузаронад, наметавонад нисбати ќарздор ва мудири  беруна шахси манфиатдор бошад.

Нархи ибтидоии амволи ќарздор, ки ба савдо гузошта мешавад, аз  тарафи мудири беруна муайян карда мешавад, агар наќшаи идоракунии беруна тартиби дигареро пешбинї накарда бошад.

Ѓолиби савдо вазифадор аст, ки нархи фурўши амволи ќарздорро дар мўњлати пешбининамудаи протокол ё шартномаи хариду фурўш, ки аз рўи натиљањои озмун баста шудаанд,   вале  на дертар  аз як моњ аз рўзи гузаронидани савдо пардохт намояд.

Амволи ќарздор, ки  дар савдои аввал фурўхта нашудааст, ба савдои такрорї бароварда мешавад, агар наќшаи идоракунии  беруна тартиби  дигареро   пешбинї накарда бошад.

Амволи ќарздор, ки дар савдои такрорї фурўхта нашудааст,  мумкин аст аз тарафи мудири беруна дар асоси шартномаи хариду  фурўш бе гузаронидани савдо фурўхта шавад.

Моддаи 62. Гузашт намудани њуќуќи талаби ќарздор
Гузашт намудани њуќуќи талаби ќарздор мумкин аст аз  тарафи мудири беруна бо роњи фурўши талаб дар савдои кушод бо розигии кумитаи кредиторон ё маљлиси кредиторон анљом дода шавад, агар наќшаи идоракунии беруна  тартиби дигареро  пешбинї накарда бошад.

Моддаи 63. Иљрои ўњдадорињои ќарздор аз љониби молики  амволи ќарздор ё шахси (шахсони) сеюм 
Молики амволи ќарздор њуќуќ дорад, ки њар замон  то анљомёбии идоракунии беруна талабњои њамаи кредиторони озмуниро мувофиќи  рўйхати  талабњои кредиторон яку якбора  ќонеъ гардонад.

Ба иљрои ўњдадорињои ќарздор аз тарафи шахси  (шахсони) сеюм ба шарте иљозат дода мешавад, ки агар чунин амал якбора  талабњои њамаи кредиторони озмуниро мутобиќи  рўйхати  талабњои кредиторон  ќонеъ гардонад.

Моддаи 64. Њисоботи мудири беруна аз рўи натиљањои  идоракунии беруна ва баррасии он
На дертар аз панљ рўзи корї то анљомёбии мўњлати муќарраргардидаи идоракунии беруна ва њамчунин њангоми мављудияти асосњо барои пеш аз мўњлат ќатъ намудани он мудири беруна вазифадор аст, ки ба маљлиси кредиторон њисоботи мудири берунаро пешнињод намояд. «ќљт 19.05.09 №509»
Њисоботи  мудири беруна бояд  инњоро дар бар гирад:

баланси ќарздорро ба санаи охирини њисоботї;

њисоби  фоида ва зарари ќарздорро;

маълумотро дар  бораи маблаѓњои озоди пулии ќарздор, ки мумкин аст барои  ќонеъ гардонидани талабњои кредиторон оид ба ўњдадорињои пулї ва пардохтњои њатмии ќарздор равона карда шаванд;

шарњи ќарзњои боќимондаи дебитории ќарздор ва маълумотро дар бораи он  њуќуќњои истифоданашудаи талабњои ќарздор,  ки боќї мондаанд;

маълумоти дигарро оид ба имкониятњои пўшонидани ќарзњои кредитории ќарздор.

Ба њисоботи мудири  беруна бояд  рўйхати  талабњои кредиторон замима карда шавад.

Дар баробари пешнињод кардани њисоботи зикршуда мудири  беруна ба маљлиси кредиторон яке аз масъалањои зеринро пешнињод  менамояд:

дар бораи ќатъ кардани идоракунии беруна бо сабаби  барќарор гардидани  ќобилияти пардохтии ќарздор;

дар бораи имзои созишномаи мусолиња;

дар бобати дароз кардани мўњлати муќарраршудаи  идоракунии  беруна;

дар бораи ќатъ намудани  идоракунии беруна ва бо илтимоснома ба суд оиди муфлис эътироф намудани ќарздор ва кушодани истењсолоти озмунї мурољиат кардан.

Њисоботи мудири берунаро маљлиси кредиторон, ки дар мўњлати на дертар аз дањ рўзи гузаштани мўњлати муайяншудаи  идоракунии беруна ё на дертар аз як моњ пас аз пайдо шудани асос барои пеш аз мўњлат ќатъ намудани идоракунии  беруна даъват карда мешавад, баррасї менамояд.

Мудири беруна на дертар аз понздањ рўз то анљомёбии мўњлати муќарраргардидаи идоракунии беруна вазифадор аст ба њамаи кредиторон дар бобати гузаронидани маљлиси кредиторон огоњинома  фиристад.

Огоњиномаи гузаронидани маљлиси  кредиторон бояд маълумотњоро дар бораи  ваќт, сана ва љои гузаронидани маљлиси  кредиторон, њамчунин тартиби шинос шуданро бо њисоботи мудири беруна  дар бар гирад.

Аз рўи натиљањои баррасии њисоботи мудири  беруна маљлиси кредиторон њуќуќ дорад яке аз  чунин ќарорњоро ќабул намояд:

дар бораи ќатъ намудани  идоракунии беруна бо сабаби барќарор  шудани ќобилияти пардохтии ќарздор ва гузаштан ба  њисоббаробаркунї бо кредиторон;

дар бораи бо илтимоснома ба суд дар хусуси дароз  намудани  мўњлати муќарраршудаи   идоракунии беруна мурољиат намудан;

дар бораи бо илтимоснома ба суд дар хусуси муфлис эътироф намудани ќарздор ва кушодани истењсолоти озмунї мурољиат намудан;

дар бораи имзои созишномаи мусолиња.

Дар њолате, ки маљлиси кредиторон яке аз ќарорњои дар ќисми њаштуми  њамин модда пешбинишударо ќабул накунад, ё њамин гуна ќарор дар мўњлати 15 рўз аз лањзаи гузаштани мўњлатњои дар ќисми  панљуми њамин модда пешбинишуда ба суд пешнињод нагардад,  суд дар бораи муфлис эътироф намудани ќарздор ва кушодани истењсолоти озмунї њалнома мебарорад.

Моддаи 65. Тасдиќи њисоботи мудири беруна  аз тарафи суд
Њисоботи дар маљлиси кредиторон баррасишудаи  мудири беруна ва протоколи маљлиси кредиторон дар мўњлати на дертар аз панљ рўзи баъди баргузории маљлиси кредиторон ба суд фиристода мешавад.

Ба  њисоботи мудири беруна бояд  рўйхати  талабњо ва шикоятњои кредитороне, ки дар маљлиси кредиторон муќобили ќабули ќарори маљлиси кредиторон овоз додаанд ё дар овоздињї иштирок накардаанд, замима  карда шавад.

Њисоботи мудири беруна ва шикоятњои кредиторон дар маљлиси  суд  баррасї карда мешаванд.

Дар бораи  ваќт, сана ва љои баргузории маљлиси суд мудири беруна ва кредитороне, ки  шикоят кардаанд,  огоњ карда мешаванд.

Агар маљлиси кредиторон дар бобати ќатъ намудани  идоракунии беруна бо сабаби барќарор гардидани ќобилияти пардохтии ќарздор ва гузаштан ба њисоббаробаркунї бо кредиторон ќарор  ќабул намуда  бошад, он гоњ њисоботи мудири беруна, ба истиснои  њолатњои дар њамин Ќонун пешбинишуда, аз  тарафи суд тасдиќ карда мешавад.

Агар суд асоснок будани шикоятњои кредиторон ё мављуд набудани аломатњои барќароргардии ќобилияти пардохтии ќарздорро муќаррар кунад, тасдиќи њисоботи мудири берунаро рад  менамояд.

Дар бораи тасдиќи њисоботи мудири беруна ва ё  рад кардани тасдиќи њисоботи мазкур, ё дароз кардани мўњлати  идоракунии  беруна ё оиди тасдиќи созишномаи мусолиња таъиноти  судї бароварда мешавад, ки  аз болои вай  шикоят  кардан мумкин аст.

Њангоми мављуд будани илтимосномаи маљлиси кредиторон оид ба муфлис эътироф намудани ќарздор ва кушодани истењсолоти озмунї, њамчунин дар њолати аз  тарафи суд рад гардидани тасдиќи њисоботи мудири беруна ё пешнињод накардани њамин њисобот дар мўњлати як моњ аз рўзи ба охиррасии мўњлати муќарраршудаи идоракунии беруна суд метавонад дар бораи муфлис эътироф намудани ќарздор ва кушодани истењсолоти озмунї њалнома ќабул намояд.

Моддаи 66. Оќибатњои тасдиќи њисоботи мудири беруна
Аз тарафи суд тасдиќ шудани њисоботи мудири  беруна асоси ќатъ намудани парвандаи муфлисшавї  мегардад.

Њангоми мављуд будани илтимосномаи  ќабулкардаи маљлиси кредиторон суд њуќуќ дорад мўњлати анљомдињии  њисоббаробаркуниро  бо кредиторон муќаррар намояд.

Суд дар бораи тасдиќи њисоботи мудири беруна таъинот  бароварда, мўњлати ба охиррасонии њисоббаробаркуниро бо кредиторон муќаррар менамояд, ки он набояд аз рўзи  баровардани  таъиноти мазкур аз шаш моњ зиёд бошад. Дар чунин њолат парвандаи муфлисшавї баъди ба охир расидани  њисоббаробаркунї бо кредиторон ќатъ карда мешавад.

Агар дар мўњлати муќаррарнамудаи суд њисоббаробаркунї бо кредиторон  ба анљом расонида  нашавад, суд дар бораи муфлис эътироф намудани ќарздор ва кушодани истењсолоти озмунї њалнома ќабул  менамояд.

Моддаи 67. Њисоббаробаркунї  бо кредиторон
Дар њолатњои пешбининамудаи ќисми панљуми моддаи 65 Ќонуни мазкур мудири беруна  њисоббаробаркуниро бо кредиторон мутобиќи рўйхати талабњои кредиторон аз рўзи тасдиќшавии њисоботи мудири  беруна аз тарафи суд  оѓоз менамояд.

Њисоббаробаркунї бо кредиторон бо тартиби муќаррарнамудаи моддаи 78 Ќонуни мазкур анљом дода мешавад. Аз лањзаи иљрошавии ўњдадорињои ќарздор  мудири беруна ба рўйхати талабњои кредиторон ќайди дахлдор  мегузорад.

Моддаи 68. Пардохти талабњои кредиторон
Барои маќсадњои Ќонуни мазкур њамон талабњои ќонеъкардаи кредиторон талабњои пардохтшуда њисобида мешаванд, ки оиди даст кашидан аз онњо ё иљрошавияшон созиш ба даст омадааст ё тарзи дигари ќатъгардии ўњдадорињо, ки он мутобиќи њамин Ќонун пардохтшуда дониста мешавад.

Моддаи 69. Тартиби ќатъ  гардидани ваколатњои мудири беруна
Ќатъ намудани идоракунии беруна  боиси ќатъшавии  ваколатњои мудири беруна  мегардад.

Агар идоракунии беруна бо созишномаи мусолиња ё пардохти талабњои кредиторон ба анљом расад, мудири  беруна  иљрои вазифаи худро дар доираи њуќуќњои  роњбари ќарздор то рўзи таъини (интихоби) роњбари нави ќарздор  давом медињад.

Ваколатњои маќомоти дигари идоракунии ќарздор ва  молики амволи ќарздор – шахси њуќуќї барќарор карда мешаванд.

Агар суд дар бораи муфлис эътироф намудани ќарздор ва кушодани истењсолоти озмунї ќарор ќабул  намояд ва мудири озмунї шахси дигар таъин шуда бошад,  мудири беруна иљрои вазифањояшро то рўзи супоридани  њуљљатњо  ба мудири озмунї давом медињад.

БОБИ VII

ИСТЕЊСОЛОТИ ОЗМУНЇ

Моддаи 70. Муќаррароти умумї
Аз љониби суд  ќабул  гардидани њалнома дар бораи муфлис эътироф намудани ќарздор боиси кушодани истењсолоти озмунї мегардад.

Мўњлати истењсолоти озмунї барои субъектњои соњибкории хурду миёна ва дигар шахсони њуќуќї (ташкилотњои ѓайритиљоратї) то панљ моњ ва барои субъектњои соњибкории калон то 12 моњ буда метавонад. «ќљт 19.05.09 №509»

Њангоми зарурат мўњлати истењсолоти озмуниро суд метавонад аз мўњлати дар ќисми дуюми моддаи мазкур пешбинишуда ба мўњлати на зиёда аз як моњ тамдид намояд. Аз болои таъиноти судї дар бораи  аз мўњлати пешбинишудаи  ќисми дуюми моддаи мазкур зиёдтар  дароз кардани  мўњлати истењсолоти озмунї шикоят кардан   мумкин аст. «ќљт 19.05.09 №509»
Моддаи 71. Оќибатњои кушодани истењсолоти озмунї
Аз лањзаи аз љониби суд ќабул гардидани њалнома дар бораи муфлис эътироф намудани ќарздор ва кушодани истењсолоти озмунї:

мўњлати иљрои њамаи ўњдадорињои пулии ќарздор, њамчунин пардохтњои  њатмии мўњлаташон гузаштаи ќарздор фарорасида њисоб мешавад;

њисоб кардани  ноустуворона (љаримањо, пеняњо), фоизњо ва дигар намуди муљозоти молиявї (иќтисодї) нисбати њамаи намудњои ќарздорињои ќарздор ќатъ мегардад;

мансубияти маълумот дар бораи вазъи молиявии ќарздор, ки баробари категорияњои маълумоти  сирри тиљоратї њисоб мешуданд, ќатъ мегардад;

ба амалбарории ањдњое, ки ба  људо карда додани амволи ќарздор ё додани амволи ќарздор барои истифода ба  шахсони сеюм вобастаанд, танњо бо тартиби муќаррарнамудаи  њамин боби Ќонун иљозат дода мешавад;

њабсњои пештар ба амволи ќарздор гузошта ва дигар мањдудиятњо  оид ба ихтиёрдории амволи ќарздор бардошта мешаванд. Гузоштани њабсњои нав ба амволи ќарздор ва љорї намудани мањдудиятњо оид ба ихтиёрдории амволи ќарздор иљозат дода намешавад;

њама гуна талабњо нисбати ќарздор танњо дар доираи истењсолоти озмунї пешнињод мегарданд;

иљрои ўњдадорињои ќарздор дар  њолатњо ва бо тартибе, ки њамин боби Ќонун муќаррар намудааст, иљозат дода мешавад.

Аз рўзи аз љониби суд  ќабул гардидани  њалнома дар бораи муфлис эътироф  намудани ќарздор ва кушодани истењсолоти озмунї маќомоти идоракунии ќарздор аз иљрои вазифањояшон оид ба идоракунї ва ихтиёрдории амволи ќарздор  дар њолате дур карда мешаванд, ки агар ќаблан ин гуна  дур кардан љой надошта бошад ва њамчунин ваколатњои молики амволи ќарздор – шахси њуќуќї ќатъ мегарданд.

Моддаи 72. Мудири озмунї
Њангоми ќабули њалнома дар бораи муфлис эътироф намудани ќарздор ва кушодани истењсолоти озмунї суд бо тартиби барои таъини мудири беруна пешбинишуда мудири озмуниро таъин мекунад.

Бо илтимосномаи мудири озмунї, ки маљлиси кредиторон ё кумитаи кредиторон маъќул донистааст, суд метавонад якчанд мудирони озмуниро таъин намояд. Суд  вазифањоро  байни   мудирони  озмунї вобаста ба мураккабии вазифањои иљрошаванда, хусусият ва миќдори амволи ќарздор таќсим мекунад ва доираи масъулияти њар кадоми онњоро муайян  месозад.

Мудири озмунї то рўзи ба охир расидани истењсолоти озмунї фаъолият мекунад.

Моддаи 73. Нашр кардани маълумот дар бораи муфлис эътироф намудани ќарздор ва кушодани истењсолоти озмунї
Маълумотро дар бораи муфлис эътироф намудани ќарздор ва кушодани истењсолоти озмунї мудири озмунї аз њисоби маблаѓњои ќарздор дар воситањои ахбори омма нашр менамояд.

Маълумоти нашршаванда  дар бораи муфлис эътироф намудани ќарздор ва кушодани истењсолоти озмунї бояд  инњоро дар бар гирад:

ном ва дигар реквизитњои ќарздор, ки муфлис эътироф шудааст;

номи суде, ки пешбурди парвандаи муфлисшавї дар ихтиёри он мебошад;

санаи ќабул гардидани њалномаи суд дар бораи муфлис эътироф намудани  ќарздор ва кушодани истењсолоти озмунї;

мўњлати муќарраршуда барои пешнињоди талабњои кредиторон, ки аз рўзи  нашри   ин маълумот набояд аз ду моњ кам бошад;

маълумот дар бораи мудири озмунї.

Маълумот дар бораи муфлис эътироф намудани  ќарздор ва кушодани истењсолоти озмунї  ба мудирони озмунї на дертар аз панљ рўзи таъин шуданашон фиристода мешавад.

Моддаи 74. Ваколатњои мудири озмунї
Аз рўзи таъин шудани мудири озмунї њамаи ваколатњо оид ба идоракунии корњои ќарздор, аз љумла ваколати ихтиёрдории амволи ќарздор ба ў вогузор  мегардад.

Дар њолате, ки агар њалнома дар бораи муфлис эътироф намудани ќарздор ва кушодани истењсолоти озмунї баъди ба охир расидани мушоњида ќабул карда шавад, ваколатњои маќомоти идоракунии ќарздор ва молики амволи ќарздор аз рўзи таъин шудани мудири озмунї  ќатъ мегарданд. Маќомоти  идоракунии ќарздор дар давоми се рўзи баъди таъин шудани мудири озмунї супоридани њуљљатњои муњосибї ва њуљљатњои дигари ќарздор, мўњр, штамп, арзишњои моддї ва дигар арзишњои ќарздорро ба мудири озмунї таъмин менамоянд. Дар њолати аз вазифањои зикршуда саркашї намудан маќомоти  идоракунии ќарздор, аз љумла роњбари ќарздор мутобиќи  ќонунгузории Љумњурии Тољикистон ба љавобгарї кашида мешаванд.

Мудири озмунї аз рўзи таъин шуданаш вазифањои зеринро иљро менамояд:

амволи ќарздорро ба ихтиёрдорї ќабул мекунад, инвентаризатсия намуда, арзиши амволи ќарздорро муайян мекунад ва  оид ба нигоњдории онњо тадбирњо  меандешад;

њолати молиявии ќарздорро бевосита тањлил менамояд ва агар дорои донишњои махсус набошад, барои ин амал бо мувофиќаи кредиторон мутахассис - тањлилгарро љалб менамояд; «ќљт 19.05.09 №509»
ба шахсони сеюме, ки  аз ќарздор ќарздоранд, оиди рўёнидани он мутобиќи ќонунгузории Љумњурии Тољикистон талаб пешнињод мекунад;

кормандони ќарздорро дар бораи аз кор озодшавии дар   пешистода  мутобиќи ќонунгузории мењнати Љумњурии Тољикистон хабардор мекунад;

мутобиќи  тартиби муќарраршуда ба талабњои  пешнињодшудаи  кредиторон ба ќарздор  эътироз менамояд;

дар бораи рад намудани иљрои  шартномањои ќарздор арз менамояд. Рад намудани иљрои   шартномањои  ќарздор бо тартиби муќаррарнамудаи моддаи 57 њамин Ќонун арз карда мешавад;

дар бораи љустуљў, пайдо намудан ва баргардонидани амволи ќарздор, ки дар ихтиёри  шахсони сеюм њастанд, чорањо меандешад;

њуљљатњои ќарздорро, ки мутобиќи  ќонунгузорї ва дигар  санадњои њуќуќии Љумњурии Тољикистон бояд њатман нигоњдорї шаванд, барои нигоњдорї месупорад;

тадбирњои дигареро, ки њамин Ќонун пешбинї  кардааст, меандешад.

Њангоми иљрои ваколатњои худ мудири озмунї дар бораи эътироф накардани ањдњои бастаи ќарздор, талаб кардани амволи  ќарздор аз шахсони сеюм ва бекор кардани  шартномањои бастаи ќарздор  даъво пешнињод карда, амалњои дигари пешбининамудаи  ќонунњо ва дигар санадњои њуќуќии Љумњурии Тољикистонро, ки ба баргардонидани амволи ќарздор нигаронида шудаанд, анљом медињад.

Мудири озмунї њангоми  иљрои ваколатњои худ њуќуќ дорад ба шахсони сеюм, ки мутобиќи ќонунгузории Љумњурии Тољикистон  аз рўи ўњдадорињои ќарздор бинобар  оварда расонидани ќарздор то  њолати муфлисшавї масъулияти субсидиарї доранд, талабњо пешнињод намояд.

Њаљми талабњои номбаршуда бо назардошти  фарќияти байни маблаѓи  умумии талабњои кредиторон ва молу мулки озмунї муайян  карда мешавад.

Маблаѓњои рўёндашуда ба  молу мулки озмунї њамроњ карда  мешаванд  ва  мумкин аст  танњо барои ќонеъ гардонидани талабњои кредиторон аз рўи навбат, ки њамин Ќонун пешбинї  намудааст, истифода бурда шаванд.

Моддаи 75. Муайян кардани нархи амволи ќарздор
Мудири озмунї дар љараёни истењсолоти озмунї амволи ќарздорро инвентаризатсия намуда, нархи онро муайян мекунад.

Барои анљом додани ин кор  мудири озмунї њуќуќ дорад нархгузорон ва дигар мутахассисонро бо пардохти музди мењнаташон аз њисоби амволи ќарздор ба кор љалб намояд,  агар тартиби дигареро маљлиси кредиторон ё кумитаи кредиторон муќаррар накарда бошад.

Дар њолатњое, ки  агар амволи ба фурўшмондаи ќарздор дар љараёни  истењсолоти озмунї амволи ѓайриманќул бошад, он гоњ амволи номбаршуда то  фурўш, бо љалби нархгузорони мустаќил нархгузорї карда мешавад, агар маљлиси кредиторон ё кумитаи кредиторон тартиби дигареро муќаррар  накарда бошад.

Моддаи 76. Молу мулки озмунї

Њамаи амволи дар лањзаи кушодани истењсолоти озмунї  мављудбуда ва дар љараёни истењсолоти озмунї ошкоршудаи ќарздор молу  мулки  озмуниро ташкил медињад.

Аз  амволи ќарздор, ки  молу мулки  озмуниро ташкил додааст, амволи аз муомилот баровардашуда, њуќуќњои амволии ба шахсияти ќарздор алоќамандбуда, аз љумла њуќуќњои  бо иљозатнома (литсензия) машѓул шудан ба намудњои  муайяни фаъолият асосёфта, њамчунин амволи дигари  дар њамин Ќонун пешбинишуда  бароварда мешаванд.

Бо маќсади дуруст ба роњ мондани бањисобгирии амволи ќарздор, ки молу мулки озмуниро ташкил медињад, мудири озмунї њуќуќ дорад муњосибон, аудиторњо ва дигар мутахассисонро љалб намояд.

Моддаи 77. Амволи ќарздор, ки ба молу мулки озмунї  дохил карда намешавад
Њангоми дар  таркиби амволи ќарздор мављуд будани амволе, ки аз муомилот бароварда шудааст, мудири озмунї молики амволи номбаршударо  дар ин бора огоњ менамояд.

Молики амволи аз муомилот баровардашуда вазифадор аст, ки дар давоми як моњ аз рўзи гирифтани огоњиномаи  мудири озмунї ин амволро ќабул намояд ё онро ба шахси дигар вобаста кунад.

Дар њолати аз љониби молики амволи аз муомилот бароварда –  шуда иљро накардани вазифањои дар ќисми дуюми њамин модда пешбинишуда дар муддати  як моњ аз рўзи гирифтани огоњиномаи мудири озмунї њамаи  харољоти нигоњдории амволи аз муомилот баровардашуда ба  зиммаи молики амволи номбаршуда гузошта мешавад.

Фонди манзилии таъиноти иљтимоидошта, муассисањои бачагонаи томактабї ва иншоотњои моликияти коммуналии барои минтаќа  њаётан зарурбуда бояд ба маќомоти иљроияи њокимияти  мањаллии  дахлдор  бо тартиби пешбининамудаи ќисмњои якум, дуюм ва сеюми њамин модда супорида шаванд. Вазифањо  оиди  нигоњдорї ва таъмини фаъолияти  иншоотњои номбаршуда ва истифодаи маќсадноки онњо пас аз  як моњи гирифтани огоњиномаи мудири озмунї ба зиммаи маќомоти иљроияи њокимияти мањаллї гузошта мешаванд.

Иншоотњои дар ќисми чоруми њамин модда номбаршуда ба маќомоти иљроияи  њокимияти  мањаллї  дар њолатњои воќеияшон бидуни њељ гуна шартњои иловагї супорида мешаванд. Манбаи маблаѓгузорї  барои нигоњдории иншоотњои зерин буљетњои дахлдор мебошанд.

Шахсони мансабдори маќомоти иљроияи  њокимияти мањаллї барои иљро накардани муќаррароти бандњои чорум ва  панљуми њамин модда мутобиќи ќонунгузории Љумњурии Тољикистион ба љавобгарї кашида мешаванд.

Моддаи 78.  Аз рўи  навбат ќонеъгардонии  талабњои кредиторон
Талабњои кредиторон  аз рўи навбати зайл ќонеъ гардонида мешаванд:

дар навбати аввал талаби шањрвандоне, ки шахси њуќуќии барњамдодашаванда дар назди онњо барои расонидани зарар ба њаёт ва саломатиашон масъулият дорад,  ќонеъ гардонида мешаванд;

дар навбати  дуюм  пардохти кўмакпулии аз кор рафтан ва музди кори шахсоне, ки  тибќи шартномаи мењнатї, аз љумла тибќи ќарордод кор мекунанд ва  пардохти подош аз рўи шартномањои муаллифї њисобї карда мешаванд.

дар навбати сеюм - ќонегардонии талабњои кредиторон аз рўи  ўњдадорињое, ки барои онњо амволи ќарздор ба гарав  гузошта шудааст;

дар навбати чорум –  пўшонидани  ќарз аз рўи пардохтњои њатмии ба буљет воридшаванда ва фондњои ѓайрибуљетї;

дар навбати панљум – њисобї намудани  талабњои дигар  кредиторон.

Моддаи 79. Фурўши амволи ќарздор
Баъди гузаронидани инвентаризатсия ва нархгузории амволи ќарздор  мудири  озмунї ба  фурўхтани амволи номбаршуда дар  савдои озод шурўъ мекунад, агар маљлиси кредиторон ё кумитаи кредиторон тартиби дигари фурўши амволи ќарздорро муќаррар накарда бошад.

Тартиб ва мўњлати фурўши амволи ќарздор бояд аз тарафи маљлиси кредиторон ё кумитаи кредиторон маъќул дониста шавад.

Амволи ќарздор, ки ба  амволи ќобилияти муомилотиаш мањдудшуда  мансуб  аст, танњо дар савдои пўшида фурўхта мешавад.

Мудири озмунї метавонад ба сифати созмондињандаи савдо баромад намояд ё гузаронидани савдоро дар асоси шартнома ба ташкилоти махсусгардонидашуда супорад. Ташкилоти махсусгардонидашуда, ки  савдоро ба роњ мемонад, наметавонад  нисбати ќарздор ё мудири озмунї  шахси манфиатдор бошад.

Амволи ќарздор, ки дар савдои аввал фурўхта нашудааст, дар савдоњои минбаъда гузошта мешавад ё аз тарафи мудири озмунї дар асоси шартномаи хариду фурўш, ки бе гузаронидани савдо баста мешавад,  фурўхта мешавад.

Моддаи 80. Гузашт намудан аз  њуќуќи талаби ќарздор
Мудири озмунї њуќуќ дорад њуќуќи талабњои  ќарздорро дар савдои озод гузорад, агар маљлиси кредиторон ё кумитаи кредиторон тартиби дигари фурўши (гузашт намудани) талабњои ќарздорро муќаррар накарда бошад.

Фурўши (гузашт намудани) њуќуќњои талабњои ќарздор дар савдои озод бо риояи ќоидањои дар моддаи 62 Ќонуни мазкур пешбинигардида ба амал бароварда мешавад, агар ќонунњои дигар тартиби дигареро муќаррар накарда бошанд ё аз моњияти талабњо тартиби дигаре барнаояд.

Моддаи 81. Њисоббаробаркунї бо кредиторон
Њисоббаробаркуниро бо кредиторон мудири озмунї мутобиќи рўйхати талабњои кредиторон  амалї менамояд.

Талабњои кредиторон бо тартиби пешбининамудаи моддаи 55 Ќонуни мазкур муќаррар карда мешавад.

Талаби њар як навбат баъди комилан ќонеъ гардидани талаби навбати пештара ќонеъ гардонида мешавад.

Маблаѓњои пулии ќарздор њангоми нокифоя буданашон байни кредиторони навбати дахлдор мутаносибан ба њаљми маблаѓњои талабкардашуда, ки бояд ќонеъ карда шаванд, таќсим карда мешаванд, агар Ќонуни  мазкур тартиби  дигареро  пешбинї накарда бошад.

Талабњои кредитороне, ки баъди бастани рўйхати талабњои кредиторон изњор гардидаанд, аз љумла талабњо оиди пардохтњои њатмї, ки баъди кушодани истењсолоти озмунї ба вуљуд омадаанд, аз њисоби амволи ќарздор баъди ќонеъ гардонидани талабњои кредиторони дар мўњлати муќарраршуда мурољиаткарда ќонеъ гардонида мешаванд.

Талабњои кредиторони  навбати якум ва дуюм, ки то  анљомдињии њисоббаробаркунї бо  њамаи кредиторон, аз  љумла баъди бастани рўйхати талабњои кредиторон изњор шудаанд, вољиби ќонеъгардонї мебошанд. То комилан ќонеъ гаштани талабњои зикршуда, ќонеъ гардонидани талабњои кредиторони навбати дахлдор боздошта мешавад. Бо њамин тартиб талабњои кредиторони  навбатњои дигар, ки дар мўњлати муќарраршуда мурољиат намудаанд, вале аз тарафи мудири озмунї онњо  эътироф нашудаанд ва нисбати онњо њалномаи суд дар бораи ќонеъ гардониданашон ќувваи ќонунї пайдо намудааст, ќонеъ гардонида мешаванд.

Талабњои кредитороне, ки бо сабаби нокифоягии амволи ќарздор ќонеъ нагардидаанд, пардохтшуда дониста мешаванд. Талабњои кредитороне, ки мудири озмунї онњоро эътироф накардааст ва кредитор  оиди онњо ба суд бо даъво мурољиат накардааст, инчунин талабњое, ки  ќонеъ гардонидани онњо бо њалномаи суд рад карда  шудааст, њамчунин пардохтшуда дониста мешаванд.

Мудири озмунї ба рўйхати талабњои кредиторон дар бораи пардохт шуданашон ќайдњо мегузорад. 

Кредитороне, ки талабњои онњо дар љараёни истењсолоти озмунї ба таври пурра ќонеъ гардонида нашудаанд, њуќуќи талабпешнињодкунї ба шахсони сеюм, ки амволи  ќарздорро ѓайриќонунї гирифтаанд,  доранд. Баъди пўшида шудани парвандаи муфлисшавї чунин талабро бо тартиби пешбининамудаи ќонунгузории Љумњурии Тољикистон пешнињод намудан мумкин аст. 

Моддаи 82. Назорат  аз болои фаъолияти мудири озмунї
Мудири озмунї на кам аз як маротиба дар як моњ ба кумитаи кредиторон ё маљлиси кредиторон њисоботро дар бораи фаъолияти худ, иттилоотро дар бораи вазъи молиявии ќарздор ва амволи вай то рўзи кушодани истењсолоти озмунї ва дар  љараёни истењсолоти озмунї, њамчунин дигар иттилооти даркориро пешнињод мекунад.

Мудири озмунї вазифадор аст бо талаби суд њама гуна маълумоти ба истењсолоти озмунї тааллуќдоштаро ба вай пешнињод намояд.

Моддаи 83. Аз вазифа дур намудани мудири  озмунї
Суд мудири озмуниро дар њолати иљро накардан ё иљрои номатлуби вазифањои ба зиммааш гузошташуда бо илтимосномаи маљлиси кредиторон ё кумитаи кредиторон аз вазифа дур намуда, мудири нави озмуниро таъин мекунад.

Моддаи 84. Њисоботи мудири озмунї
Мудири озмунї баъди ба охир расидани њисоббаробаркунї бо кредиторон вазифадор аст, ки аз натиљањои гузаронидани истењсолоти озмунї ба суд њисобот дињад.

Ба њисоботи мудири озмунї замимањои  зерин илова мегарданд:

њуљљатњои тасдиќкунандаи фурўши амволи ќарздор;

рўйхати талабњои кредиторон бо нишон додани њаљми пардохтшудаи талабњои кредиторон;

њуљљатњое, ки  пардохт шудани талабњои кредиторонро тасдиќ менамоянд.

Моддаи 85. Амволи ќарздор, ки пас аз пардохти талабњои  кредиторон боќї мондааст
Мудири озмунї дар бораи амволи ќарздор, ки ба фурўш пешнињод шуда буд, вале дар љараёни истењсолоти озмунї ба фурўш нарафтааст ва њангоми  мављуд набудани  мурољиати молики амволи ќарздор – шахси њуќуќї, муассисони (иштирокчиёни) ќарздор –  шахси њуќуќї оиди њуќуќњои амволиашон ба ин амвол ба  маќомоти ваколатдори дахлдор хабар мерасонад.

Маќомоти  ваколатдор дар мўњлати на дертар аз  як моњ  баъди гирифтани хабарномаи  дахлдор амволи дар ќисми якуми њамин модда зикргаштаро ба баланс ва  харољоти нигоњдории онро ба ўњда мегирад.

Моддаи 86. Ба итмомрасонии истењсолоти озмунї
Суд баъди баррасии њисоботи мудири озмунї оиди натиљањои истењсолоти озмунї дар  хусуси ба итмом расидани истењсолоти озмунї таъинот мебарорад.

Мудири озмунї бояд дар мўњлати 5 рўзи корї аз лањзаи  баровардани таъиноти суд оиди ба охир расидани истењсолоти озмунї таъиноти зикргардидаро ба маќомоте, ки баќайдгирии давлатии шахсони њуќуќиро анљом медињад, пешнињод намояд. «ќљт 19.05.09 №509»
Таъиноти суд оиди ба охир расидани истењсолоти озмунї барои дар рўйхати ягонаи давлатии шахсони њуќуќї даровардани ќайди барњамхўрии ќарздор асос мешавад. 
Аз рўзи дар рўйхати ягонаи давлатии шахсони њуќуќї даровардани ќайди барњамхўрии ќарздор ваколатњои мудири озмунї ќатъ мегарданд, истењсолоти озмунї ба итмом расида ва ќарздор барњамхўрда њисобида мешавад.

БОБИ  VIII 

СОЗИШНОМАИ МУСОЛИЊА

Моддаи 87. Муќаррароти умумї

Ќарздор ва кредиторон дар њама марњилањои баррасии парвандаи муфлисшавї  њуќуќ доранд созишномаи мусолиња банданд.

Ќарор дар бораи бастани созишномаи мусолињаро аз номи кредиторони озмунї маљлиси кредиторон ќабул менамояд. Ќарори маљлиси кредиторон дар бораи бастани созишномаи мусолиња бо аксарияти овозњо аз  миќдори умумии  кредиторони озмунї ќабул карда мешавад ва дар њолате ќабулшуда њисоб мешавад, агар ба тарафдории он њамаи кредитороне, ки  ўњдадорињояшон бо гаравмонии амволии ќарздор таъминанд, овоз  дода бошанд.

Ќарори бастани созишномаи мусолињаро аз тарафи ќарздор шањрванд – ќарздор ё роњбари ќарздор,  мудири беруна ё мудири озмунї ќабул менамоянд.

Дар созишномаи мусолиња иштироки шахсони сеюм, ки њуќуќ ва ўњдадорињои дар  созишномаи мусолиња пешбинишударо ба зимма мегиранд, иљозат дода мешавад.

Созишномаи мусолињаро бояд суд тасдиќ  намояд ва дар ин бора дар таъиноти судї оид ба  ќатъ намудани парвандаи муфлисшавї таъкид карда шавад. Агар созишномаи мусолиња дар љараёни истењсолоти озмунї баста шавад, суд  дар бораи тасдиќи созишномаи мусолиња таъинот мебарорад.

Созишномаи мусолиња барои ќарздор ва кредиторони озмунї, њамчунин  шахсони сеюми дар созишномаи мусолиња иштироккунанда аз рўзи тасдиќи суд эътибор дорад ва  барои ќарздор, кредиторони озмунї ва шахсони сеюми дар созишномаи мусолиња  ширкаткунанда њатмї мебошад.

Саркашии яктарафа аз иљрои созишномаи мусолиња, ки эътибор пайдо кардааст, иљозат дода намешавад.

Моддаи 88.  Шакли созишномаи мусолиња
Созишномаи мусолиња дар шакли  хаттї баста мешавад.

Аз тарафи ќарздор созишномаи мусолињаро соњибкори инфиродї –  ќарздор ё роњбари ќарздор, мудири  беруна ё мудири озмунї имзо мекунанд.

Аз номи кредиторон созишномаи мусолињаро шахси аз  тарафи маљлиси кредиторон ваколатдоршуда имзо мекунад.

Агар дар созишномаи мусолиња шахсони сеюм иштирок намоянд, созишномаи мусолињаро аз тарафи онњо њамин шахсњо ё намояндаи онњо имзо мекунанд.

Моддаи 89. Мазмуни созишномаи мусолиња
Созишномаи мусолиња бояд муќарраротро дар бораи  њаљм, тартиб ва мўњлати иљрои ўњдадорињои ќарздор ва (ё) дар бораи ќатъи ўњдадорињои ќарздор бо роњи гузашт намудан, азнавкунии  ўњдадорињо, бахшидани ќарз ё роњњои дигар, ки ќонунгузории Љумњурии Тољикистон пешбинї намудааст, дар бар гирад.

Созишномаи мусолиња метавонад  шартњои зеринро дар бар гирад:

дар бобати  дароз ё кўтоњ  намудани мўњлати иљрои ўњдадорињои ќарздор;

дар бораи гузашт кардани њуќуќи талабњои ќарздор;

дар бораи иљрои ўњдадорињои ќарздор аз тарафи шахсони сеюм;

дар бораи кам кардани ќарз;

дар бораи иваз намудани талабњо ба сањмияњо;

дар бораи ќонеъ гардонидани талабњои кредиторон бо дигар  воситањое, ки ба ќонунњо ва дигар санадњои њуќуќии Љумњурии  Тољикистон мухолиф нестанд.

Шартњои созишномаи мусолиња барои кредиторони озмунї, ки дар овоздињї оиди масъалаи бастани созишномаи мусолиња иштирок накардаанд ва инчунин муќобили  бастани созишномаи мусолиња овоз додаанд, набояд аз шартњои кредиторони озмунии њамон навбат, ки ба тарафдории  бастани он овоз додаанд, бадтар бошад.

Моддаи 90.  Шартњои тасдиќи созишномаи мусолиња аз тарафи суд
Ќарздор, мудири беруна ё  мудири озмунї  бояд дар давоми панљ рўз аз ваќти бастани созишномаи мусолиња ба суд дар бораи тасдиќи созишномаи мусолиња  ариза пешнињод намоянд.

Ба ариза дар бораи тасдиќи созишномаи мусолиња иловањои  зерин пешнињод карда мешаванд:

матни созишномаи мусолиња;

протоколи маљлиси кредиторон, ки оиди бастани созишномаи мусолиња ќарор ќабул намудааст;

рўйхати њамаи кредиторони озмунї бо нишон додани суроѓањои онњо ва маблаѓи ќарзњояшон;

эътирози хаттии кредиторони озмунї, ки дар овоздињї оиди бастани созишномаи мусолиња иштирок накардаанд ё муќобили бастани созишномаи мусолиња овоз додаанд.

Суд тарафњои манфиатдорро оиди санаи баррасии  ариза дар бораи тасдиќи созишномаи мусолиња хабар медињад. Иштирок накардани шахсони хабардоршуда ба баррасии парвандаи муфлисшавї монеъ намешавад.

Моддаи 91. Оќибати тасдиќи созишномаи мусолиња
Тасдиќи созишномаи мусолиња  аз тарафи суд дар љараёни мушоњида ё идоракунии  беруна барои ќатъ намудани парвандаи муфлисшавї асос  мегардад.

Тасдиќи созишномаи мусолиња аз тарафи суд дар љараёни идоракунии беруна барои ќатъ намудани  мораторияи ќонеъ гардонидани талабњои  кредиторон асос мешавад.

Дар њолате, ки созишномаи мусолиња аз тарафи суд дар  љараёни истењсолоти озмунї тасдиќ шудааст, њалномаи суд оид ба муфлис эътироф намудани ќарздор ва кушодани истењсолоти озмунї иљро  карда намешавад.

Аз лањзаи тасдиќи созишномаи  мусолиња аз тарафи суд ваколатњои мудири муваќќатї, мудири беруна, мудири озмунї ба охир мерасанд.

Мудири берунї,  мудири озмунии ќарздор – шахси њуќуќї вазифаи роњбари ќарздорро то лањзаи таъини (интихоби) роњбари ќарздор иљро мекунад.

Аз рўзи тасдиќи созишномаи мусолиња мувофиќан шањрванд –  ќарздор ё роњбари ќарздор, мудири беруна ё мудири озмунї ба пардохти ќарзњои кредиторон шурўъ мекунанд.

Моддаи 92. Аз тарафи суд рад намудани тасдиќи созишномаи мусолиња 
Суд дар њолатњои зерин њуќуќ дорад тасдиќи созишномаи мусолињаро рад намояд:

вайрон кардани тартиби бастани созишномаи мусолиња,  ки њамин Ќонун муќаррар намудааст;

риоя накардани шаклњои созишномаи мусолиња;

вайрон кардани њуќуќи шахсони сеюм;

мухолифати шартњои созишномаи мусолиња ба ќонунњо ва дигар санадњои меъёрии њуќуќии  Љумњурии Тољикистон.

Суд дар бораи рад намудани тасдиќи созишномаи мусолиња таъинот мебарорад, ки  аз болои он шикоят кардан мумкин аст.

Моддаи 93. Оќибатњои рад намудани тасдиќи созишномаи мусолиња
Дар њолати  баромадани таъиноти судї дар бораи рад намудани тасдиќи созишномаи мусолиња созишномаи мусолиња бастанашуда њисоб карда мешавад.

Таъиноти  баровардаи суд дар бораи рад намудани тасдиќи созишномаи мусолиња барои бастани созишномаи мусолињаи нав монеъ  шуда наметавонад.

Моддаи 94. Беъэтибор донистани созишномаи мусолиња
Дар чунин њолатњо бо аризаи ќарздор, кредитор ё прокурор суд метавонад созишномаи мусолињаро беъэтибор гардонад:

агар созишномаи мусолиња шартњое дошта бошад, ки манфиати кредиторони алоњидаро њимоя ё  манфиатњо  ва њуќуќњои ќонунии кредиторони дигарро поймол намояд;

агар иљрои созишномаи мусолиња ќарздорро ба муфлисшавї расонад;

њангоми мављуд будани асосњои дигари беэътибор донистани ањдњо, ки Кодекси граждании Љумњурии Тољикистон пешбинї  намудааст.

Моддаи 95. Оќибатњои  беэътибор донистани  созишномаи мусолиња
Беэътибор донистани созишномаи мусолиња барои аз нав шурўъ намудани пешбурди парвандаи муфлисшавї асос мегардад. Дар бораи аз нав шурўъ намудани пешбурди парвандаи муфлисшавї суд таъинот  мебарорад, ки  аз болои он шикоят кардан мумкин аст.

Дар њолати беэътибор  донистани созишномаи мусолиња талабњои кредитороне, ки барои  онњо  мўњлати пардохташон  зиёд  ё кам карда шуда буд,  маблаѓи њаќдорї ё маблаѓи камкардашудаи ќарзњои онњо дар ќисми ќонеъ нагардидаашон барќарор карда мешаванд.

Дар ќисмате, ки њамин модда танзим  накардааст, оќибатњои беэътибории ањдњо, ки Кодекси граждании Љумњурии Тољикистон пешбинї менамояд, татбиќ  карда мешавад.

Дар њолати беэътибор  донистани  созишномаи мусолиња хабар  оиди аз  нав   пеш бурдани парвандаи муфлисшавии ќарздор аз тарафи суд дар воситањои ахбори  умум аз  њисоби ќарздор  нашр карда мешавад.

Моддаи 96. Бекоркунии  созишномаи мусолиња
Бекор кардани  созишномаи мусолињаи тасдиќнамудаи  суд бо маслињати  кредиторони алоњида ва ќарздор иљозат дода намешавад.

Бо њалномаи суд бекор кардани созишномаи мусолиња нисбат ба кредитори алоњида  боиси  ќатъ  гардидани  созишномаи  мусолиња нисбати кредиторони дигар  намегардад.

Созишномаи мусолињаро бо њалномаи суд дар њолате  бекор  кардан  мумкин аст,  ки ќарздор шартњои созишро нисбати талаби на кам аз се як њиссаи кредиторон  адо накарда бошад. Дар ин њолат оќибатњои пешбининамудаи моддаи 95 Ќонуни мазкур татбиќ  карда мешаванд.

Моддаи 97. Оќибатњои иљро накардани созишномаи мусолиња
Дар њолати аз тарафи ќарздор иљро нагардидани созишномаи мусолиња кредиторон њуќуќ доранд, ки талабњои худро дар њаљми пешбининамудаи созишномаи мусолиња пешнињод намоянд.

Дар њолати оѓоз намудани парвандаи муфлисшавї њаљми талабњои кредитороне, ки нисбаташон созишномаи мусолиња  имзо шуда буд, аз рўи шартњои муайяннамудаи созишномаи мусолиња муайян карда мешаванд.

Моддаи 98. Љавобгарї барои вайрон кардани Ќонуни мазкур
Шахсони воќеї ва  њуќуќие, ки муќаррароти Ќонуни мазкурро вайрон мекунанд, мутобиќи ќонунгузории Љумњурии Тољикистон ба љавобгарї кашида мешаванд.

Моддаи 99. Дар бораи аз эътибор соќит донистани Ќонуни Љумњурии Тољикистон “Дар бораи муфлисшавии корхонањо”
Ќонуни Љумњурии Тољикистон “Дар бораи  муфлисшавии корхонањо” аз 10 марти соли 1992 (Ахбори Шўрои Олии Љумњурии Тољикистон, с. 1992, № 8, мод. 116; Ахбори Маљлиси Олии Љумњурии Тољикистон, с. 1996, № 3, мод. 48; с. 1997, № 9, мод. 117; с. 1998, № 10. мод. 121) аз эътибор соќит дониста шавад.

Моддаи 100. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

